
تەمەنــی ئیدراكــی حەقایــق لای نووســەر، كــە ئیدراكــی حەقایــق وەك شــێخ 

ــە  ــی و هاتن ــداری رۆژنامەوانی ــانی بەش ــە، هاوش ــن نیی ــوو مومكی رەزا دەیفەرم

دونیــای نووســینی سیاســییەتی. كــە دەمــەوێ باســی بەشــداری سیاســیی بكــەم 

ــۆڕەدا زۆرم  ــاس و ك ــەم ب ــەم. ل ــی بك ــێ باســی بەشــداری رۆژنامەوان هــەر دەب

ــەو  ــەی قەڵ ــددی و شرۆڤ ــی جی ــا باس ــە پەن ــردووە. ل ــیووە و زۆرم چاپك نووس

قەڵــەوەوە، كاروبــاری رۆژنامەنووســیی توانــج و ســیخورمە و لاقرتێشــی گــەرەك 

ــر  ــەدا هــەم نووســەر و هــەم كارگێ ــە كای ــوو. بەتایبەتــی كــە رۆژنامەنــووس ل ب

و هەمیــش نفیســكاری رۆژنامــە و گۆڤــاران بێــت. هەندێــك جــار دەزانــی 

هــەر شرۆڤــە و باســی جدییــدی بــەس نییــە، قســەی نەســتەق و توانجــی رەق 

ــێ  ــەم س ــرە ل ــەی لێ ــتە. ئەمان ــش پێویس ــری گەپچاڕی ــر و تی ــەق و كاریكاتێ و ت

كتێبــەی لــە یــەك جڵــد بەنــاوی )پێشــینی زێریــن -گەپــی دوور لــە قیــن( بــاو 

بوونەتــەوە. بەشــێكن لــەو جــۆرە نووســینانە كــە لەســەر زیزبــوون و عاجزبــوون 

و لێكدانــەوەی جیــددی نەكــراون و هــەر دەبــێ لــە مــەكان و زەمــان و ســنووری 

ــای خــۆی لێــك بدرێتــەوە. مان

ــت  ــاوی بەی ــە دەشــێ ن ــك نووســین ك ــە كۆمەڵێ ــە ل ــی بریتیی بەشــی یەكەم

و بالــۆرە و لاواندنــەوەی گاڵتــە و گەپــی لــێ بنێــم. كــە دەشــێ وەك )مەوالــی( 

ــە توانجــە  ــارە ســێیەمیش كورت ــی بێــت. بەشــی دوەمیــش هــەروا و دی عەرەب

ــی  ــە رۆژهەڵات ــۆی ل ــی خ ــاوە و كات ــا ب ــەری دونی ــە رۆژنامەگ ــەرزە ل ــەم ت ئ

ناوەڕاســت رۆژنامەگــەری عەرەبــی و ئێرانــی پێــی دەناسرایــەوە. لە ئێــران )عەلی 

چیرۆكەكە بێ بنچینە و بێ بنەما نییە

ــدە توانجــی وای نووســی بــووە خــاوەن فەرهەنگــی وا  ــەر دهخــدا( ئەوەن ئەكب

كــە خزمەتــی ئــەدەب و زمانــی فارســی پــێ كــرد. لای تــورك نازانــم كــێ بــوو؟ 

مەگــەر عەزیــز نەســین لــە چیرۆكــدا بیخەینــە بابــی رۆژنانووســی تەنــزەوە. لای 

عــەرەب لــە عێــراق تــا لوبنــان هەبــوون. عیــراق كوردێــك كــردی )نــوری ســابت( 

كــوردی ســلێمانی بــە نــاوی حەبــەز بــۆزەوە قســەی نەســتەقی بــۆ شــاعیر عەبــود 

كەرخــی دەســەندەوە. لــە میــر ئەهلــی تەقــوای وا زۆر بــوون. بەیــرەم تونســی 

خەبــات و مەنفــا و گاڵتەجــاڕی وا تێكەڵكردبــوو مەشــهوری گشــت عالەمــی )ئــوم 

ــا( بــوو. ئینجــا نــاوی تریــش هــەن لــە ئەحمــەد رەجەبــەوە بــۆ مەحمــود  دونی

ســەعدەنی و هــی تریــش.

لــە لوبنــان ئــەم ژانــرە و هــی دیكــەش كــە توانــج و دیالۆگــی گاڵتــە و گەپــە 

وا بــاوە بۆتــە بەشــێك لــە ئەزمووونــی رۆژنامەگەرییــان. لــە رۆژنامەگــەری 

ــە نــق  ــە یارمەتــی كاروانــی شــیعری كــوردی نەریتــی وا دەبینیــن. ل كوردیــش ب

ــا  ــەس ت ــەق بێك ــی فای ــە و گەپەكان ــۆ گاڵت ــەوە ب ــا گۆران ــەی عەبدوڵ و جقەك

بەشــی تەنــزی پەندەكانــی پیرەمێــرد لــە رۆژنامــە و ئینجــا دیوانــی شاعیرانیشــدا 

ــەدەوە و  ــم ئەحم ــی برای ــەی خەبات ــە رۆژنام ــی ل ــەژاری موكریان ــت. ه دەبینرێ

ــیوازە  ــەم ش ــەلال ئ ــام ج ــەرێتی م ــتان( ی سەرنووس ــەی )كوردس ــا رۆژنام ئینج

رۆژنامەوانییــە شــیعرییەی نووســی. تــا دواییــش لــە كەینوبەینــی سیاســی ناكۆكی 

ــەلال(  ــام ج ــم و م ــان )برای ــەر دووكی ــك دژی ه ــووردا رێ ــی باش ــاو كوردایەت ن

خســتییە كار و پێــم وایــە خراپــی كــرد. وەكــو هەمــوو ئیجتهــادە سیاســییەكانی 

لــەم مەیدانــەدا خــراپ بــوو و لــە شــەئنی تێكۆشــانە فەرهەنگییەكــەی هێنایــە 

خــوارەوە.

لــە رۆژنامەگــەری دوای راپەڕیــن ئەگــەر قســە لەســەر تەنــزە بــە شــێوەی گل 

ــۆر  ــاری ســیخورمە و دكت ــەوا گۆڤ ــی جــاران ئ ــاری مــەلا نەسردین ــان گۆڤ ــا ی ئاغ

ــی  ــە ئاوارەی ــە ئحمــی بەشــدارییە ل ــەر قســە ل ــرد و ئەگ ــان ك شــێركۆكەی چاكی

31ی ئابــی 1996دا بڵاوكــراوەی )كامــپ( ویســتی خەمــی ئاوارەیــی دانیشــتوانی 

ــای دوو ژمــارەی خــاس كــەوت. ــەوە و فری ــۆردوگای )قاســمە رەش( برەوێنێت ئ

ســاڵی 1997 لــە ئەزموونــی گۆڤــاری نــاوازەی تایمــدا، لــە یــەك گۆشــە 

بەســەر حزبــە بچوكەكانــدا بەنــاوی عەلــی بەردەشــانی تاقیمكــردەوە كــە 

ــە  ــم ل ــە بینی ــاڵی )2008( ك ــا س ــاوە. ج ــەدا دامن ــی موتەفەرقی ــە كۆتای ــرە ل لێ

چاپــە عەرەبییەكــەی الاســبوعیە )لــە بڵاوكراوەكانــی خەنــدان بــۆ پەخــش و 

وەشــاندن( رۆژنامەنووســێكی عێراقــی )عەدنــان ئەبوزەیــد( ئــەم گۆشــەیەی بــە 

ــە كوردییەكــەی  ــە چاپ ــم فورســەتە ل ــەوە گوت ــەوە بوژاندۆت كاریكاتێرێكــی جوان

)هەفتانــە( منیــش بچمــە ســەر ئەشــقی دێریــن و وام كــرد كــە لێــرە دەیبینــن. 

ئینجــا لەگــەڵ هونەرمەنــدی بەتوانــای كــوردی عیــراق، عەلــی مەنــدەلاوی، 

ــان  ــری كاریكاتێری ــدو تێ ــرم و ئەویــش كاری دەوڵەمەن ــۆ بنێ ــاوی ب ــم ن رێككەوت

ــكات. ــەر ب لەس

ــە هەمــان ناونیشــانی  ــە ب ــۆج كارەكــە گەڕانەوەی ــە كتێبــی دووەمــی مەنەل ل

ــی  ــی )میوان ــە و گەپ ــی گاڵت ــان ناوەرۆك ــم و بەهەم ــەی تای ــە تاقانەك مەنەلۆج

ــە مەنەلۆگەكــەی داهێنــەری فەیلــی،  هەفتــە(ی هەفتانــە. ناوەكەشــی نزیكــە ل

مەنەلۆجســتی عیراقــی، عزیــز عەلــی كــە دواتــر هونەرمەنــدی بەهرەمەنــد ســابر 

ــی  ــد دیمەنێك ــردوو چەن ــەدەی راب ــی س ــی هەفتاكان ــە كۆتای ــان ل عەبدولرەح

جوانــی بــە ئەزموونــی كــوردی، لــێ تۆمــار كــرد.

ــان  ــە خۆت ــوێ( ك ــتانی ن ــی )كوردس ــووە میوان ــی دووەم ب ــی كتێب مەنەلۆج

دەزانــن رۆژنامــەی حزبــی بڕێكــی زۆر سانســۆری گەرەكــە. بەتایبەتــی لــە 

نووســینی گاڵتــە و گەپــدا. هــەرواش بــوو. یەكەم ئەڵقــەی لەســەر كوژرانی بەلاش 

ــە رۆژنامەنووســە  ــوو ك ــی شــێخێكی شــیعەی ســعودیا ب ــێ تاوان و حــەلاش و ب

ــە نووســین لەســەر  ــدام گوای ــان لێ ــێ تامی ــی دەڤــەری زەرد توانجــی ب زەردەكان

شــێخی شــیعە وەك ئــەوە وایــە لــە دابەشــبوونە ئیقلیمییەكانــدا، كــە خۆیــان زۆر 

كەیفیــان پێیەتــی، بــەلای ئێرانــی ســەفەویدا بیشــكێنییەوە لەبەرامبــەر توركیــای 

ــی  ــان زان ــوون وای ــداری بەئاگاب ــان تەرەف ــە خۆی ــەوە چونك ــانیدا. بەداخ عوس

خەڵكــی دیــش وەك خۆیــان تەرەفــداری تــورك و عەجەمــە، بــێ ئــەوان دەســت 

ناكــەن بــە ئــاوا.

كتێبــی ســێیەمی ئــەم یــەك جڵــدە بەنــاوی )خەبــەردار(ە كــە كــوردی 

دەگەیەنــێ. )أنتبــاە(  مانــای  و  دەناسرێتــەوە  پــێ  رۆژهەڵاتــی 

ــك شــێوەی  ــەدا هەندێ ــی- هەفتان ــە كوردســتانی نوێ ــی ســێیەمە ل ــەم كتێب ل

ــوردی  ــەی ك ــو رۆژنام ــل، بەڵك ــە مۆدێ ــم كردۆت ــی لوبنانی ــازی و توانج هەواڵس

ــەوە. ــێ كەوت ــەی ل ــەم بەرهەم ــراوە و ئ ــەم كۆك ــڕوا. گشــتی ئ لەســەری ب

ــا بــدا بەدەســتەوە  ــا مان ــە قیــن( ت ــا )پێشــینی زێریــن، گەپــی دوور ل ــاوم ن ن

نووســینەكان كــۆن و دێرینــن، هــی رۆژانــی پێشــین كــە قەڵــەم دەیتوانــی 

هەمــوو شــتێك بەنــاوی رۆژنامەنووســییەوە بڵــێ بــێ ئــەوەی ناونیشــان و 

پلــەی سیاســیی وەكــو ئێســتا ببێتــە كــۆت و كەلەپچــەی دەســت. دیــارە گەپــی 

ــۆ دەوڵەمەنــدی  ــای ئــەوە دێ كــە توانجــەكان هــەر ب ــە مان ــە قینیــش ب دوور ل

رۆژنامەوانیــی و هــەر بــۆ ســیخورمەی سیاســیی زەمــان و شــوێنی خۆیەتــی. ئــەم 

ــەك ئیمــزا  ــرە بەی ــەڵام لێ ــە ئیمــزای جیاكــراون، ب ــاو ب ــە ناونیشــانی جی ــدە ب جڵ

ــەوە. ــان گرت یەكی

ــی زوو  ــتالتیجیای رۆژان ــی نۆس ــرێ و بەشــێكی ئەزموون ــوادارم شــوێن بگ هی

بێــت.

ستران عەبدوڵڵا
2022/10/21

ئایینیــی  زانــای   2016/1/2 رۆژی  ســعودیە  دەســەڵاتدارانی 
شــیعەی ســعودییە شــێخ نەمــر ئەلنەمــری لەســێدارەدا

هێشتا لە ژیان بوو

ناوبانگی باو بوو

ئەنگێزەی مەزهەب تینی بەتاو بوو

جەللاد نەیترساند

عاقیبەی داو بوو.

***

داوێك وەهابی، شەڕخوازی سەحرا

بیهۆنێتەوە

لەزوڵمو زەبرا

مەعلوم ئەم داوە، لەنەخشی غەدرا

ئاخوند دەكوژێ

دەیتوێنێتەوە!

***

تا لەژیاندا، زیتو زیندوو بوو

نازناوی نەمر، ناوی نەمر بوو

شێخ نەمر ئەلنەمر

كە ئیعدامكرا

ناوبانگی فڕی، زیاتر نەمر بوو

***

پڵنگی پڵنگان، شێخی ئالی بەیت

سێ جار زیندانیی، لەچوارەمدا كەوت

ئەمجارە قەتیف شانۆی خوێناویو

سەحرای كەربەلاش تەماشاكەر بوو

حوزنی »یا حوسەین« لە كوفە دەركەوت

***

ئێران بۆی گریا، بەیروت رەشپۆشە

بەغدای عەبادییش

هەم خۆی نەخۆشە،

هەم لە خەمی شێخ

بەیان دەردەكاو دڵ بە پەرۆشە

***

نەمر هەر دیار بوو سێدارەی بەشە

بەختی رۆژهەڵات دەمێكە رەشە

لەجێی پێشبڕكێی باوەڕی خزمەت

باوەڕی سێدارەو مەرگی بە كۆمەڵ

چارەی سەربڕین، هەتیویی لەشە

بەم بەزمە دەڵێن سیاسەتو تەگبیر

چارەسەرو حەل

حەیفێ كە پەتو سێدارەی دزێو

بكرێتە ستراتیژ، ببێتە تاكە هەل

ژماره: )6872( هەینی و شەممە 15 -16 / 1 / 2016

مێــرکڵ توڕەبــوو، بڕیاریــدا پەنابــەران بگێڕێتــەوە، چونکــە 
پەلامــاری ژنانیــان دابــوو.

خۆیکرد بەشەکر لەسەرەتادا

 بانگی پەنابەری بەگشت دونیادا.

لای پەنابەران وەک کابانی ماڵ

شۆرەتی لەشۆرەتی هیلاری زیاتر

ناویان نا ئازا، کەسایەتی ساڵ.

***

ئەنجێلا مێرکڵ، سەرداری ئەڵمان.

کەشتی و پاپۆڕی پڕکرد لەمیوان.

گشتیانی بارکرد، خوشکی میهرەبان.

کەڤگیر بەدەستی نان و ئەرزاق بوو.

فریشتەی نەجاتی سوریاو عیراق بوو.

وتی بەخێربێن: سەرسەرو چاوان.

هەرئەم قسەیەی بۆ پەنابەریی

ڤیزا و شنگن وباقی ئەوراق بوو.

****

ئەنجێلا مێرکڵ

پەنابەر هەمەجۆر، کورد و ئەفغانی.

عیراقی و سوری، ئێزدی و ئاشوری.

قوربانی و، جەلاد، قاتل و جانی.

هەبوون داعش و

هەشبوون ڕاکردووی

دەست نەسرەتی زۆڵ، داعشی زانی. 

هەندێک پەروەردەی جیهادی نیکاح.

لەکریسمسدا: هەمووشت موباح.

تەعەددایان کرد، بەهەلیان زانی.

***

فریشتەی گرژومۆن، تەواو دەهری بوو.

تێگەیشت ئەمە هەڵەی عومری بوو.

کەڤگیری تەرخانی، شۆربای بەیانان.

وەک دار حەیزەران کەفتە راودونان.

مێرکڵ سوێندێتی، گشتیان وەرچەرخێن؛

روو لەمەڵبەندی داعشی گێڕوگۆج.

بەرەو مەفتەنی سەرکوت و بێدادی

بۆلای 

 ئەوانەی

 نازانن چۆنە:

 تەنزو مەنەلۆج.

ژماره: )6878( هەینی و شەممە 22 -23 / 1 / 2016

پســپۆڕەكان دەڵێــن؛ خــۆری نــەوت ئاوابــوو، بۆیــە نرخــی هــەروا 
دادەبەزێ.

تا خەڵوز هەبوو

تاجی سەر سەر بوو

كە نەوتی نەفرەت

هاتە سەر شانۆ

حەیای خەڵووز چوو

كەوتە باوكە ڕۆ

لەبەرچاومان كەوت.

***

هەتا نەوت گەنج بوو

نازی گران بوو

لەدەست زلهێزان،

مل قەوییەكان بوو

كە خوا رەحمی كرد

دوو بیری داینێ

بازاڕ تێی خوڕی:

نازی نەوت لەبازاڕا كەوت

»پیربووی نەوتە گیان

ئەو مەكرەی دانێ*«

***

نەوت هەر نەگبەت بوو

بۆ كوردی نەگبەت،

یان چەك بوو لەدەست

شاهەنشای ئێران،

یان كیمیاوی بوو

بۆ گیان كوردستان

***

كەركوك قوربانی بەندەری حەیفاو

دواییش تەماعی بۆرێكەی »جەیهان«

مەسەلەی كوردیش نەوتاوی كرا

هەق و ئازادی

ویستی عەدالەت

لە بۆرسە لەوتا.

خۆزگە بەجاران

كورد پاڵەو كارگەر

ئارەقی نێوچەوان

ئاودێری ژانەسەر،

ئەو دابەش فەوتا

***

كڵاشی خۆماڵی

رەنجو بەرهەمی

لای سابونكەران

سەد قات چاتر بوو

لە گەشتی نەوتی

وێڵی بەندەران

كە ئەمە دەڵێی

دەڵێن خەوبینە

نۆستالیجایە...

و دیدی رۆمانسی

دەسا ببیستن:

سەد لەعنەت لە نەوت

لە باسو خواسی.

*ئــەو دێــڕە هــی گۆرانییەكــی حەســەن زیــرەك-ە »پیربــووی 
ئــەو مەكــرەی دانــێ«.

ژماره: )6884( هەینی و شەممە 29 -30 / 1 / 2016

هەواڵــەكان رایانگەیانــد لەنێــو منداڵانــی خێزانێكدا كــە لەدەریای 
ــا(،  ــی )دەری ــداڵ بەناوەكان ــاوە، چــوار من ــان قەوم ئیجــەدا لێی

)زەریــا(، )شــەپۆل(و )كانــی( هــەن.

دەریا لە یادمان

گرێی دەوڵەت بوو

چوون بێ دەریا بووین، خاكمان چوار لەت

و هەرێممان دوو لەت بوو.

كە دەریات نەبێ

دەوڵەت دەخنكێ.

كەشتی سەروەریت

وێڵەو دەلەنگێ.

بێ دەریای فیكرو بێ

سەوڵی سیاسی

بەردی نەزانت

پێ دەرباز ناكرێ.

***

دەریا لەیادمان

»ئیجە«ی نامەرد

سرودی بەرخۆدان

»پێت ناخنكێمی گۆمەشینێ«* بوو

یان پیرەمێردی ئەرنست هەمەنگوای

بۆ شەڕی نەهەنگ

وزەو تینێ بوو.

***

دەریا لەیادمان

لاواندنەوەو سۆز

دڵی مەلولو زوڵفی نە لول بوو.*

ئەو یادە تەواو

بوو بە گەردو تۆز

ئەندێشەی كول بوو.

ئێستا كە دەریا تووشو توڕەیە

نیشانەی بێ خێری

و ئاوێنەی تەڵخی

ئەم وەزعە قۆڕەیە.

بەخشندە نەما، دەریای فراوان

چوون وتەبێژی ئەوروپای دڵرەق.

هەر هاوارێتی: نەكەی كۆچ بكەی،

بۆ وڵاتم مەیە!

***

ئێستاكە دەریا لێمان بەدەعوا

جەرگمان لە ئیجە وەك بریان دەخوا.

لەملا سەرگەردان بێ ورەی نەبەردی

دەریاش چی هەبوو

لە ئومێدو وزە

گشتی راماڵی، هەر بۆ خۆی بردی.

***

»شەپۆل«ی تووڕەی »دەریا«ی بێ رەحم



22

»زەریا«ی لرف دا، بۆ لای ناخودا.

»كانی« خەمی كورد سەرلەنوێ

هەڵچوو

تۆماری مەینەت

كەوتە قوڵپ دان

درشتو وردی.

ئەی دەریای بێ فەر

شایانی زەم بووی

بۆ خەڵكی خێر و

بۆ ئێمەش خەم بووی.

كــە  بەلاواندنــەوەی »پێتناخنكێــم گۆمەشــین«  *ئاماژەیــە 
وتویەتــی. رەزازی  ناســری 

*پارچەیەكــی ئەدەبــی رەئــووف بێگــەرد هەیــە ســەردەقەكەی 
وایــە:

دەریا دانیشتووە دڵی مەلولە

نە چاوی ڕشتووە، نە زوڵفی لولە

ژماره: )6890( هەینی و شەممە 5 -2016/2/6

 دۆستی وای هابێت

 مسته‌ر رۆژئاوا

 چی داوه‌ له‌ دژ، نه‌یاری به‌ ده‌عوا؟

 دۆستی وا ده‌کا بنکۆڵی دۆستی

 دوژمنیش نایکا له‌ کۆڕی جه‌نگا

*** 

 تورکان له‌ ناتۆ و‌ له‌به‌ر ده‌رگای غه‌رب

 به‌ته‌مای ناسنامه‌ی ئه‌وروپایی بوون

 هێشتا هیچ نه‌بووه، ئۆکه‌ی دیار نییه‌

 جه‌ماعه‌ژ له‌خۆڕا له‌خۆبایی بوون.

*** 

 ئه‌ندامی ناتۆیه‌ و دۆستی داعشه‌

 له‌گه‌ڵ په‌که‌که‌ داشی سه‌رسه‌خته‌

 له‌شه‌ڕی تیرۆردا مه‌لیکی کشه

 هه‌ر بۆ ئیعلامه‌ ئه‌و که‌ش و فشه‌

*** 

سیاسه‌تی شپرزه‌

 بۆ غه‌زه‌ ده‌گری و ئامه‌د غه‌ززه‌یه

 خوێنی جزیره‌ی وا له‌ ئه‌ستۆیه‌

 فرمێسکی گه‌رمه‌، لێره‌ تا بۆرما

 گوایه‌ موسڵمان غه‌رقه‌ له‌ خه‌ما

 که‌چی له‌ باکور ده‌ستی خوێنینه‌‌!

 هاواری عوسمانلی عاله‌می پڕکرد،

 »برایه‌تی و ئاشتی له‌گه‌ڵ وه‌ته‌ن داش«

 کراسی ئیمانه هه‌روا له‌به‌رما

*** 

 ئه‌ندامی ناتۆیه‌ و کرداری نامۆیه‌

 دۆستی داعشه‌ و قینی له‌شه‌ڕڤان

 له‌ کۆبانیا دوعای له‌ کورد کرد

 که‌چی له‌ موسڵ بۆم بۆته‌ قوربان

 سیاسه‌تی بۆ سوننه:‌ شین و ڕۆڕۆیه‌

 ئه‌گه‌ر ده‌یناسن ناوی مه‌هێنن

 ته‌نها پێێ بڵێن به‌تیروتوانج

ناوی شپرزه‌، قابیل به‌تۆیه‌

ژماره: )6896( هەینی و شەممە 12 -2016/2/13

 وه‌زیرێک هه‌بوو له‌ چه‌رخی هێتله‌ر

 ئیشی دیعایه‌ و خه‌ڵک بکا به‌ که‌ر

 دروشمی هه‌بوو، ئه‌م قوڕمساغه‌

 وه‌ها درۆ بکه‌ خه‌ڵک بڵێن‌ سا‌‌‌‌‌غه‌!

*** 

 هێنده‌ درۆی کرد، گۆبلزی وه‌زیر

 سپی پێ ره‌ش بوو، سووری له‌لا شین

 خه‌ڵکیش ناچاربوون به شیر بڵێن قیر

*** 

 جه‌نگی پڕوپاگه‌نده‌ی وه‌زیری نه‌گبه‌ت

 بوو به‌ رێبازێک له‌ تف و له‌‌عنه‌ت

 ئیعلامی درۆ که‌وته‌ به‌ر نه‌فره‌ت

 شکا وه‌زاره‌ت به‌ شکانی هێتله‌ر

 تیری درۆزن خۆی که‌وته‌ به‌ر تیر

 ئینتیحاری کرد وه‌زیری فه‌قیر!

*** 

 چـه‌واشـه‌!

 به‌و هه‌موو خه‌وشه‌وه‌ گۆبلزی فیلباز

 به‌شی ئه‌وه‌نده‌ی خۆی باوه‌ڕ نه‌کا

 به‌ درۆی ته‌ڵه‌که‌باز

 عه‌قڵی هه‌ر مابوو، ڕاستی لای خۆی بوو

 درۆی بۆ خه‌ڵکی کردبووه‌ به‌رده‌باز

 که‌چی لای خۆمان ئه‌گه‌ر دوور نه‌ڕۆی

 درۆزن خه‌ریکه‌ له‌ تاو درۆی خۆی

 له‌جێی جه‌ماوه‌ر خۆی تێده‌که‌وێ

 ده‌ڵی: درۆکه‌م هه‌ی له‌ منت که‌وێ

 خۆم باوه‌ڕم کرد که‌ قسه‌م راسته‌

 راستی خه‌ڵک چەوتی و

 پڕوپاگه‌نده‌شم: پرگاڵ و ڕاسته

‌*** 

 موده‌عی فشه‌که‌ر

 دروشمی وایه‌: درۆ بکه هەر‌  درۆ بکه‌

 تا خۆت باوه‌ڕکه‌ی، له‌ جێی جه‌ماوه‌ر

 وا له‌ درۆدا ته‌جه‌لی کراون

 لێی ده‌رباز نابن

 به‌ به‌ند و داون

 ئه‌م که‌ره‌ له‌م قوره‌ هه‌رگیز ده‌رناچێ

 لیته‌ی چه‌واشه‌کار

 تا بن رۆ ده‌چێ

 تیایدا چه‌قاون،

تاسه‌ر فاوتان.

ژماره‌: )6902( هەینی و شەممە 19 -2016/2/20

ئەوەی بچووكە هەروا بچووكە

خەونی بچووكو

ئەركی ئاسانو

باریشی سووكە

***

سیاسەت گەورەبێ

سیاسەتمەداریش، هەروا گەورەیە

سیاسەتی بەرتەنگیش

لە لێقەومانا ئاشكرا دەبێ

داخۆ ڕاستەڕێ

یانە زگزاكیو پێچە بەدەورەیە؟

***

لە شێنەییدا سیاسەت نمایش

لێبوكیو ئەكتەری

سەر شاشەكانە

وەختی تەنگانە لە جێی ریشە ئیش

دێتە نەبەردی

پاڵەوان، بەهلەوان

ئەو كەسەی پشوو درێژ

هەم قارەمانە.

***

زۆرمان دی دەنگی

دلێر وەك كاوە

شمشێری ئەسكەندەر

جەنگیزی ئەم ناوە

هەر كە وەرز گۆڕا

زستانی سەختی

سەرما بردەڵە لە رەشی بەختی.

ئێستا داماوە.

***

قسەی رۆژنامان، شەپۆلی رادیۆ

و ستۆدیۆی تیڤی

نابنە وەكیلی تا ئەبەد

كێوماڵی ویستی »بەهلەوان«

هەر گرمەی تۆفان

تووشبوونی راستی

ئاوێتەی قاڵبووی

كوڕی تەنگانە.

هەر ئەویش رۆڵەی مەرد

خۆی قارەمانە.

ژماره: )6908( هەینی و شەممە 26 -2016/2/27

بەهاری عەرەبییە

بۆ دیموكراسی

كەچی تایتلیت وا لێ تێكدەچێ

پێتوایە ئەمە بەشی ئیخوانە

بە بەرگو كراسی

بەهار عوسمانیو

میسریش ویلایەت

مورسی خدێوی

سیسیش ناناسی

نەتیجە دیارە

بەهار خەزانە

پێش ئەوەی چلەی چێ.

***

ناوەكەی سوریا، هی ئیفرەنجییە

»حەلەب«و »شام« خۆشن

سەیرانو باخی

ئەوانیش هی خۆتن

روسیا چییە؟!

سایكس ... بیخۆ

بەشار ئەسەدیش

والییەكی یاخی

پەیەدە تیرۆریست

یەپەگەش وازبێنە

تۆ قورمساغی.

***

سفر كێشەكەت لێ بووە

بە سفرەی 

كێشەو ناكۆكی

دەستت وەردێنی

لە هەموو كونێ

خۆشت لێ بووە بە

ساین ساسۆكی

عوسمانلی ئامانجت

ئیمپراتۆریا.

لەم سەدەیەدا وا خۆت لێگۆڕا

لەپڕ دەورانی بەهارت تۆرا

زەمانە پێت دەڵێ

سێڤر زیندووە

»لۆزان« سكتربێ، جێی ون لە گۆڕا

***

گێچەڵت لە میسر تا سوریاو لیبیا

ئەمانەش لوغمن، هی سایكس بیكۆ

كەبتەقنەوەو بە دڵی خۆت بن

مەمنونی خودای تاكو نیوەڕۆ...

بەدڵی فراوانخوازی سوڵتانیش نەبێ

نابێ هەڵوەشێ ئەم سایكس بیكۆ

كە دەستی فراوانخوازیت

ئیقلیم گیر دەبێ، سنوورت شێواوە

دەبڕۆ، دەی... بیخۆ.

ژماره: )6914( هەینی و شەممە 4 -2016/3/5

ئەگەر هەبوایە

توانا و تاقەتێك

لەوی یەكەمدا پاڵەوان دەبووی.

لەوی پێشوودا بۆ

زەحمەتكێشان، بۆ ستەمدیدە

كاكەی شوان دەبووی.

لە دەوری بەعسا، بە بیجامەوە

لەبەردەم دەرگادا هەر راوەستابووی

ئەوسا راپەڕین پیشەی تۆ نەبوو

لەسەركزیدا زانا و وەستابووی

مەزەی بەعس بووی، بە مێزەرەوە

براو ئیخوانی شۆڤێنییەكان و

قەزوانی ماستاوی،

مەیلە و خەستابووی

***

سەلەفی جەدەلی

نەزۆكی بێ كەڵك و

نیشتووی سێبەری

ڕاپەرینی بیجامە!



36

تەكیەی عروبە

كوردی چی و كوردستان

بەری خەیاڵێك

رۆژی لێ بڕا، كاتی غروبە

هەڵەبجە چییە و ئەنفال كەی قەوما؟

دەتگوت: رزگاری نایا بە خەوما

***

ئێستا غیرەتی راپەرینتە

لە دەسكەوتی كورد رق و قینتە

ئەگەر هەبوایەی، ئەو كات دەبووی

بەرەو پیری مەرگ

بە بازدان دەچووی

كە لە یەكەمدا لە ئارا نەبووی

لەمی دووەمیش گەرمە سپیی شینتە

***

مەرد رادەپەرێ، كورد ڕادەپەرێ

نامەرد دەترێ، دەستنوێژی نابێ،

هەر ئەوەش خەساری دونیا و دینتە

ژماره: )6920( هەینی و شەممە 11 -2016/3/12

وڵات فەوزا بێ، داعش لێی رابێ

حەشدی میلیشیا سەروەری

سوپای بێ

پایتەخت لە هەرێم

وا بەقینا چێ.

مەعلومی جەنابتە

ئۆپۆزسیۆنەكەی

 لە بەختی رەشا، 

چارێكی نییە، هەردەبێ وەهابێ

تەیاری سەدریو سەید موقتەدا بێ.

***

هەتا ئەمریكا لە عیراقا بوو

تەیاری سەدری ماكی فەوزا بوو،

لەلای مالكی

چاكسازی هەر دروشمو

دەسكەلای جەزا بوو.

ئەمڕۆ لە بەغدا

حكومەت داماوە

فەوزاو چاكسازی

پەرلەمان چەقبەستوو

مـەرجەعیەی نــەجـەفیش هەروا تیاماوە.

سەدر لە كایەیە،

سەدر خۆپیشاندەرو

سەدر لەو ناوە.

یەكەم كارەكتەر

یەكەم كارتیی سوور

شمشێری لەڕووی

حەیدەر عەبادی

ژماره: )6926( هەینی و شەممە 18 -2016/3/19

وا هەڵكێشاوە.

***

نە گبەتی ئەوەیە

ئەوی تا دوێنێ میلیشیادار بوو

وا چاكسازی كرد

كە داشی سوار بوو

ئەوساكە و ئێستاش

گرین زۆن ئامانجییە

ئەو كاتەی تۆپی 

بۆ پێوەدەنا

یاخود ئێستاكە

كە ملیۆنان كەس

هاواری بۆ دەكەن: چاكی كە... دەنا!

عەرەب كە كوێر بێ

ناوی بەسیرە

یانی نەك چاوساغ

بەڵكو دیتنی هێندە وردەكار

زۆر و كەسیرە

نەزۆك ئەبو جاسم

پێی ناڵێن بێ بەر،

وەجاخی كوێر و وەچەی نادیار.

رەوانبێژ لە وەسفا

مەدحەیان بەلیغە

وەك نوقلی بەرات

ئەمەیە ناوی

حوكمی تەكنۆكرات.

***

حاجی، شێخ و مەلا

ئاغا و هەم مەولا

لە دیموكراسی، حوكمی سپۆرت

و لە مەدەنیەت، بوونەتەوە

حكومەتی تەكنۆكرات

كەچی وا تازە

هاتوونە سەرخەت

دەڵێن نەوەڵڵا

ئێمە هەڵە بووین

ئەمەیان رێی نەجات:

یاخوا بەخێر بێی حوكمی

تەكنۆكرات.

***

چاكیان هەڵتڕاند لە ماوەی پێشوو

حوكمی تەوافوق، سیحری بەتاڵبوو

ماوەیەك نوشتەی حوكمی زۆرینە

ئەوی كە سوننە زۆر لێی بەقینە

ئێستا بەزمی رۆژ،

باس هەر باسەكەی: تەكنۆكراتە.

***

ئەوی لە دەستچوو، لە وزە و توانا

قەرەبوو ناكرێ، بێ پیاوی دانا

بەغدا خنكاوە لە سەدی

موسڵ

داعش زەخمێتی لە رێی نەمانا

ئیتر وەسفی جوان چوون

نوقڵ و نەبات

دادیـــــان نــــادات حــوكــمـــی تەكنۆكرات!

ژماره: )6934( هەینی و شەممە 1 -2016/4/2

كە لە وڵاتا دیموكراسی بیت

دادگات كارا بێ و یاساش

سەروەر و جێبەجێ بكرێ

دێر بە دێر و پیت بە پیت

ئیتر دونیاكەت دۆزخی گەرمە

و بۆ پارەخواردن، گەندەڵی كردن

مەگەر هەر خودا پەنات پێ بدات

یان لە پەناما

پارەت دابنێی، كە ئەوەش شەرمە.

***

كە پەنات نەما، پەنەما دەرفەتە

باج مەدەرە كەس

زەحمەت مەكێشە

باج و زەریبە

بۆ چاوچنۆكان

یاسای سەقەتە.

چەند خۆشە بخۆی، كاسبی بكەی

پاشماوەی كارگەت ژینگە پیس بكا

پەنا لە پەناما

خەڵكی كاس بكا

بەڵام قەرەبووی ئەم دەردە نەكەی

لە زبڵخانەی وڵاتی پەناما

سەرمایە ساغ كەی

بیشۆریتەوە، بڵێی كوا نەما؟

***

هەمیشە وابووە و هەر واهاتووە

سەرمایەداری هەر حەیای چووە

تا وەكو ناوەندی پاك و خاوێن بێ

زبڵخانەكەی لە وڵاتی هەژار

بۆنی رۆچووە.

ژماره: )6940( هەینی و شەممە 8 -2016/4/9

»بۆ یادی رۆژنامەوانیی كوردی«

هێشتا میدیامان نەكەوتە سەرپێ

وا بە جارێكی بوو بە سەروپێ

بە كامی دڵمان قەت تێرمان نەخوارد

كەچی وا دڕا كاغەزی موراد

رەواجی نەما كاغەز و قەڵەم

كەوت بەسەر دەما، شكا لوت و دەم

لەناو عالەمدا، ژورناڵ بوو بەرباد.

هەمووی دەورێكە،

چاپ و كاغەزمان، كەوتۆتە گەرێ

غەزەتەی كرمانج

كەچی ئینتەرنێت، فەیسی قورمساغ

یەخەی پێ گرتووین. لێمان ناگەرێ

ئێژێ: تەواو بوو، عەسری كاغەزین

خوێنەران گشتیان، لە كاغەز غەزرین.

نەماوە باوی حیبر و چاپخانە، پلێت و پیتچن،

گشتیان ئاوابوون، لە چین و ماچین.

نۆرەی عەولەمە، پەخشی تویتەرە

ئەوەی دوا كەوێ، وەزعی خەتەرە

نۆستالیجیای غەزەتە

وازمان لێ بێنن، با تێر بۆنی كەین

ئەم كاغەزەی وا هی رۆژنامەیە

بێ كاغەز و چاپ میدیا كامەیە؟

حەزمان لێیەتی، چونكە مەحروم بووین.

حاجی قادریش خەمی بۆ خواردوین

ئێمە هەر نەوەی میقداد و )بلە(ین.

پەیڕەوی رێبازی )قەلەندەر( خانەین

بۆنی كاغەز و حەرفی چاپخانە

بۆ دەردی ئێمە، یەكەم دەرمانە

بابرۆن سكتر بن، ئەولادی عەسرن

فەیسبوك و تویتەر، گووی قنیان بسڕن.

ژماره: )6946( هەینی و شەممە 15 -2016/4/16

تڕە كەڵەكە و هەر بە تڕ بەنە

عیراقی عەزیم هەر وای هێناوە

رۆژێ سوننە گیان

رۆژێ شیعە خان

سەرداری پایتەخت

دوایی هێناوە

بە كۆڕی دۆستان

***

داستانی ئازار

زستانی سەخت بوو

تەنها وەرزێكی

هی مژدە و هەم بەخت

سەوزەڵانی بوو

وەختێ بەهاری

تاڵەبانی بوو

بەهارێ سەد یار

خێری لێ بینی

نەیاری دیموكراسیش

داستانی عیراق

گەیشتبووە تینی

***

هەر بە زۆر بەنە ئەم بەندە و باوە

دەنا دەمێكە كاری تەواوە

چاكسازی، باجكاری

دیموكراسیی هیچ

بێ بەرە داری

تا بینا قاقای نوقمی

گەندەڵی

هەر پایەدار، كورسی و سەندەڵی

لەگەڵ فیزی زل

و خولق و ئەتواری

كەچی بەم كوردە

دەڵێن گەندەڵی

بۆ خۆیان دەلوێ

وڵات تاڵان كەن

كەچی قینیانە

لە كوردەواری

***

شیعە و سوننەكەی

لەگەڵ كوردە گیان

دەمێكە رەوتیان

بۆ دەستبەرداری

ئەمرۆی بەگومان،

ترسی نادیاریی

***

عیراق نەماوە

لای عیراقییەكان

باعیس مانەوەی، بەم رەسمەی ئێستای

ئارەزووی كۆنی

ئێران و توران

كەوتۆتە نێوان

دەنا دەمێكە

لار بۆوە باری

ژماره: )6952( هەینی و شەممە 22 -2016/4/23

ساڵی جارێكە جەژنی كرێكار

وای لێهاتووە لە خەڵك بۆتە بار

جـــاران گۆرانی و سرودی خرۆش

جیهانی كارگەی ئەهێنایە جۆش

وێردی سەرزار بوو

ناوی پرۆلیتار!

وا لێی تر سابوون

بورژوا و سەرمایە

دژە شۆرشیان

هێنایە كایە

وردە بورژواش ماستاوی دەكرد

بەڵكو بەو بەزمە بێنەوە مایە

كاكی كرێكار خۆی شۆرشێك بوو

هەڕەشەی لە نیوەی ئەوروپا دەكرد

نیوەكەی تریش، خۆی حوكمی دەكرد

گاڤ نا گڤێكیش لە ئاسیا و ئەفریقا

بۆ پەستی ئەمریكا

شۆرشی سوری وا بەرپا دەكرد

دەنگ بداتەوە لەوپەڕی لاتین!

دەورانی كرێكار!

دونیا دەورانە

بۆ ئەسكەندەریش، بۆ

سوارچاكانی دەوری دەرەبەگیش

نەما و نەمانە

دونیا هەرواش بوو، بۆ پرۆلیتار

كە سۆڤێت كەوت، ئەوانیش كەوتن

باری نالەبار!

***

ئێستا ئەوانەی خۆیان دابووە پاڵ

چینی كرێكار، بە ماڵ و منداڵ

لێی هەڵگەڕاون نایكەن مەرحەبا

دەڵێن كرێكاری داماوی كارگە

لەگەڵ جوتیاری ناو چەقی كیڵگە

سیاسەت و حكومەت

كوجا مەرحەبا!؟

***

چەند بێ وەفایە ئەم دونیای فانی

بۆ كەس ناسرەوێ دەورو زەمانی

تــەنها جەژنەكەی رەمزە بۆ مانی

دەسكەوتی كرێكار لەم مەیدانەدا

خەتای سۆڤێت بوو

ئەو بوو فەوتانی!

ژماره: )6958( هەینی و شەممە 29 -2016/4/30

تا هەبوو لە ناوا

گەندە و گەندەڵی

لێی بخۆ و لێی ببە، بە كەیف و سازی

كە لێی بێزار بووی، بۆی بفڕە و

برۆ، هەرخۆت شابازی

لە جیاتی خەڵكیش، دەنگت بڵند كە:

كوانێ چاكسازی؟

***

سەدر وای كردووە و ئێستاش وا دەكا

هەروا بەمجۆرەش، لە ئەركی سەرشان

موحاسەبە و پرس، هەردەم ڕا دەكا.

هەتا خاوەن ماڵ

دزی فێڵبازی

لە قافی دزدا، بە جورمەوە گرت.

دزی میعلان و ڕاهاتووی دزی

خاوەن ماڵی گرت:

ئەها كردی فرت

بۆ كوێ بار ئەكا؟

سەدر و خۆمان

***

پەرلەمان نەما، بە چەقەنەیە

ناوچەی سەوز گیرا

یەك فەرتەنەیە

هەن دڵیان خۆشە

بەم مەهزەلەیە

وەك بڵێی لای خۆمان

مەئوای جەنەیە

لە بەغدا پەرلەمان داگیر كراوە و

لێرەش سەرۆكی ڕاگیر كراوە.

دەست بە خەنەیە

***

ســــەدر دێ و دەڕوا

هەر بێگانەیە

غەریب و نەیار

هەر دەبێ بێزار

حـــەیـــفـێ بـــۆ خـــۆمـــــان

عینادی بكەین

نەچینە ژێر بار

نەبینە مەدەنی

نەبینە دیموكرات

بمێنین، لاسار

ژماره: )6964( هەینی و شەممە 6 -2016/5/7

چونكە خۆی مەیلی سەنگەربەندییە

پاشكۆیەتی لای شەكر و قەندییە

درۆی زل دەكات بۆ خاس و عەوام

دایمەی خوا دەڵێی ئەم ئەفەندییە

رزقی ناسورێ، ناگاتە مەرام

ئەگەر نەگرێ، تەوەس..

لەم سلێمانییە.

***

چونكە خۆی حەزی لە تورك و موركە

پروپاگەندەیە درۆ تا ڕاستی

ئێژێ ئەم شاری سولەیمانییە

بە دەست عەجەمەوە، ئەرزی مەتروكە.

پروپاگەندەی ئەو وەهم و درۆیە

ئەوەندە وتییەوە

لێی بووە بە ڕاست، بە عیلمی یەقین

تەونی رەش تۆخە، هی جاڵجاڵۆكە

***

بوقی بۆق

خۆی تێوە گلاوە لە جەمسەرگیری

هێلكەكانی گشت

كردە سەبەتەی ساین و سوڵتان

بە ڕەشبگیری.

***

دەستی كەشف بوو لە كلك گرێدان

درۆی زل زلە

كابرای بێ ویژدان

گوایە سلێمانی كەوتە ژێر دەستی

وڵاتی عەجەم و حکومی ئێرانێ

ئەمە گشت وەهمە تا حەلالی كا

واقیعی ئەوەی خەریكە

كوردستان

دەبێتە بەشێك لە وڵاتی تۆران

ئەفسانەی ئێران درۆی زل و زەق

خواستیانە بیكەن بە ڕاستی موتڵەق

ئەوەی بە دڵی بێت، پێی دەڵێ یا هەق

ئەوەی ناڕاست بێ دەیكاتە نوشتە

بۆ دوعای پیاوچاكان.

ڕاستی و حەقیقەت

دەیداتە بەر شەق

خــۆی تاوانبارە، سیاسەتی شاراوە

چەكوشی گەرەكە

بیداتە بەرێ

چەكوش و مەترەق.

ژماره: )6970( هەینی و شەممە 13 -2016/5/14

ئایینیــی  زانــای   2016/1/2 رۆژی  ســعودیە  دەســەڵاتدارانی 
شــیعەی ســعودییە شــێخ نەمــر ئەلنەمــری لەســێدارەدا

دیموكراسییەكەی نەتەوەی سەردەست، هەروا بڕ دەكات

كە دەستیان نەڕوا

هەڵبژاردنە و

بۆكس و شەقازلەش نەسیبی

کاتێک دەكەونە بەردەست

***

لە توركیا وابوو، عیراقیش هەروا

بیوك مەجلیسی بووە سەكۆی

شەڕ

كەمالیستەكان بە ناوی خواوە

بۆكسیان وەشاند

بوونەوە بەد فەڕ

كەچی پێش چەند ساڵ

بە كوردیان دەوت

چی ئەكەی لە چیا؟

بەغدا و ئەنقەرە

دیموكراسییە

بە خێر و بە فەڕ

هەدەپە هاتە رێ

تا خێری بێتە رێ

ئەمما دیموكراسی ئاكپارتی درۆ

وەك عەلمانییەكەی ئەتاتۆرك وایە

عەلەوی لەلای ئەو: كافری خودایە.

***

لە عیراقیشا كورد ئیزن درا

نوابی عەرەب پیلانیان گێرا

سەدریان هاندا، بێتەوە مەیدان

خۆشیان بێ دەنگ بوون

گوركێكی مات بوون

لە پێستی مەڕا

تا دیزانییان كرد

حوكمی پەرلەمان

كوردی داماویش

باكوور، باشوور بێ

لە دەرەوەی یاری

بوونە سەرگەردان

نە لێ دەگەرێن حوكمی

خۆی بكا

نە بەشی دەدەن

لەوەی لای خۆیان.

***

بەغدا و ئەنقەرە نەفەسیان تەنگە

بۆ نوابی كورد، میللەت وەكیلی

بەرامبەر ئێمە،ڕەنگیان یەك ڕەنگە

تا ئاخر زەمان

ژماره: )6976( هەینی و شەممە 20 -2016/5/21

بە چەندت كڕی

و چەندت پێداوە

هەر بەو قیمەتە؟

بۆت خەمڵێنراوە

بە راپەڕینی فەیسبووكو تویتەر

بە پڤ لێدانی كورتو موختەسەر

هاتییە سەرحوكم

هەر بەو شێوازەش لێی دەكرێیتە دەر

***

بەهاری فەیسبووك

حەملی كازبە

شۆڕش سەر ناخا

كیبۆردو ماوس

كۆمێنتی چروك

منداڵی نەستەلەی

حەملی وا كازب

بە ناز دێو دەڕوا

لارە لارێتی، رەفتاری نۆ بووك

شۆڕشی یەكێتی، بەهاری كوردی

***

شۆڕشی تونس،

هی میسرو لیبیا

بە نرخی هەرزان

كەوتنە رووی دونیا

هەر ئاواش ژیان

هەر ئاواش مردن

یان شكست دەخۆن

دەبن روو سیا

دەبنە بەرداشی

ژێر زەبری توندی

ئەمریكاو رووسیا

***

موبارەك ئەڕوا مورسی دێتە جێی

مورسیش وا دەركەوت بۆتە خەت مائیل

لە جێی قەزافی حوكمی شێتو وێت

چەند میری داعش، حوكمی قەبائیل

یەمەن دەردەدار

دەستی دەستوەردان

كەوتۆتە ژێر پێی

ڕارەوەی عەرەبی

بەزمی قالوقیل.

***

شۆڕش ئەوەیە رەنجی فەرهادی

بۆ خەرج بكرێ

تا دەگاتە جێی

هیوا و مورادی

رەنجی دوورمەودا فرمێسكی خوێنین

بەری خەبات بێ

كەم بۆ خۆت بژی

تا گەل كەڵ بژین

دوژمن تێكشكێ

بەرەو بەر بادی

شۆڕش ئەوەیە یەكێتی كردی

تا دێرینتر بێ

»شۆڕشی نوێ« ترە

گۆی هونەرێك بوو

ئازادی بردی.

شۆڕشی یەكێتی

نەورۆزی ڕەسەنە

نابێتە پاییز

بەهاری كوردی.

ژماره: )6982( هەینی و شەممە 27 -2016/5/28

خەبــەر هــات لــە ئامــەدەوە گوایــە وتویانــە کــورد مەســەلە ســی 
نییە

پێش ئەویش زۆر بوون

كوردیان نەناساند

كوردیان قڕ دەكرد

خەڵكیان دەتاساند

ئەوانە لە كوێن؟

غەرقی خوێنی گەش

بەندی قەبری تەنگ

هی زوڵمو زۆر بوون

***

ئەتاتۆرك وتی: كورد مەسەلەسی

فیتی ئینگلیزە، هی ئیرتیجاعە

گوایە سكویلار، دژی شێخ سەعید

ئێستا وا لە كوێ میراتی رەسی؟

حوكمەكەی نەما، عەسكەر نیوەی برد

نیوەكەی كەوتە بن قاچو دەستی

نیو عوسمانلی، ئیخوانی مورسی

پەندی زەمانە

***

جەنەرالی كودەتا

جەمال غورسیلیش

هەر لە ئامەد بوو، كە شەكری شكاند

مەسەلە یاساغ

كورد لە توركیا یۆخ

مێژوو جوابی دا، عەسكەری پساند

گۆڕا بارودۆخ

هەر لە شەستەكان

كورد لێی رابۆوە و كوردستان هەستا:

مەسەلەی كورد وەر

دیموكراسی چۆخ

***

عەسكەر هاتەوە، عەسكەر كۆڵی دا

ئامەدی دێرین جوابی مێژووی دا

دیموكراسی خواست، مەسەلەی میللەت

وا لە كۆڵی نا.

پێش ئەم دەورانەش

هەڕەشەیان كرد، ئێوە ئیرهابن

كورد بوونی نییە، بۆچی فێر نابن؟

یەك ئاڵا، یەك میللەت

یەك دەردو عیلەت

ئەگینا بەشتانە

كوشتنو زیللەت

بەندی و ئەسارەت

كوانێ لە كوێیە؟

ئەندێشەی غازی

ئەنینۆ پاشا

مەكری مەندریس، پەنهانو رازی

شەپقەكەی دیمیریل

نەجمو تاجەكەی

سەرشانی ئیڤرین

قیژ قیژەكەی

تانسوو چیلەر،

هەم مەكرو نازی

نەماون سوڵتان

نە پایەو حوكمیان

پایەدار نەما،

دەورو هەیوانە

»هەڵدێراون لەو كێوانە

بونەتە پەندی زەمانە«

ژماره: )6988( هەینی و شەممە 3 -2016/6/4

مەولانە
من شاعیر نیم لەخۆوە بەیتم بۆ دێ

دڵم خۆشە، بزەو خەندەم لەبۆ دێ

من نەمەستم چاك بزانە نەسەرخۆشم

نەدێوانەم حاڵم گرتبێ نەدەروێشم

لەدڵمدا هەڵپەڕینە، هێندە دڵخۆشم

هێند دڵخۆشم، هێند دڵخۆشم

وامەبینە فرمێسكم دێنە خوارێ

ئەشكی شادین بەگوڕ لەچاوم دەبارێ

هۆ پیرە مام پیری حەكیمی نەتەوە

هەر پیربیتو لاوبیتەوە چاك بیتەوە

بەگفتوگۆو زمان بێیتەوە

لەسەر دەستت ئەمجارەش هەموو كورد

ئاشت بێتەوە، ئاشت بێتەوە

ئاشت بێتەوە

دەستمان بگرە لەم هەورازەش باسەركەوین

وەكو جاران بیسەلمێنین هەر پێشڕەوین

هەر پێشڕەوین هەرپێشڕەوین

لەخزمەتی ئەم نەتەوە قەت ناسرەوین

پێكەوەبین

قەت ناسرەوین قەت ناسرەوین

گیانی شەهیدان لەدەورمان دەفڕن

دایكان، خوشكان، هاوسەرەكان، ئیتر فرمێسك بسڕن

دەوەرنەوە هەڤاڵینە با كۆ وەبین

كۆڕی خەبات جۆش دەینەوە پێكەوەبین

پێكەوەبین، پێكەوەبین

ئاڵا هەڵكەین هەموو رەنگێكی تیابێ

چەپكە گوڵەكەی دەستی مام بێ وەك گوڵزاری كوردستان بێ

لەبیرمان بێ مێژووی هاوبەش لەخەبات دوورو درێژ

نـــابڕێتـەوە هێند درێژە وەك مەسەلەی نوێژە

وەكو مەسەلە نوێژ پیرۆزە وەكو نوێژە

ژماره: )6994( هەینی و شەممە 10 -2016/6/11

واپێشمەرگە لەحەمرینە ئاڵای كوردستانی چەقاند

علی كوردی راست بۆوە شاگەشكە بوو ئاڵاكەی توند راوەشاند

توند رایوەشاند، هەر رای وەشاند

ئەی پێشمەرگەكانی یەكێتی پارێزەرانی نیشتمان

رزگارتان كرد ئەوەی مابوو لە كوردستان

لەنیشتمان لەژێر دەستان

شەنگارو كەركوك و خانەقین و گوڵاڵە

سەربەستن سەربەرزن رووسورن وەك گوڵاڵە

روویان گەشاوە، ئاڵە وەك لالەزاری گوڵاڵە

ئەی پێشمەرگە رزگاربوونی كوردستان لەسەر دەستی تۆیە

ئەوەی تر هەرچی بڵێ كێ داواكا هەمووی درۆیە

هەموو درۆیە، هەموو درۆیە

من شاعیر نیم پۆ تەڵاكم مەكوتنەوە

بەیتی بلەن، هەرچی دەیڵێم نایڵێمەوە

نایڵێمەوە

گەورەیی مام بوو یەكێتی و گۆڕان یەكبوونەوە

لەماڵی ئەو دەست لەمل ئاشت بوونەوە

لەحزوریا هەموو كوردێ گەش بوونەوە

شاد بوونەوە

لێم ببورن هەر ئەوەندەم لێ زانی

لام پیرۆزە زۆر پێم خۆشە خوا دەزانی

خوا دەزانی، خوا دەزانی

كورد لە مەیدانا

خوێنو رەنج ئەدا

شەڕی داعشو تیرۆری دونیا

بە فیعلی دەكا

عەرەب لەم لاوە

هەقی هیچی نییە

بە دوو قسەی خۆش

پشتیوانی درۆ

رەخنەمان بەنج دەكا

ئەڵێن ئافەرین

كوردی زۆر ئازا

لە پێشمەرگەتان،

گەریلاو شەڕڤان

چ حەشرێك ئەكا

بە داعشی خوێری

ئیرهابی بێ مەودا

***

ئەوان لە كەیفو سەفای خۆیانن

کورد و عەرەب و داعش

رۆژێ عەلمانی

و رۆژێ سۆشیالیست

رۆژێكی تریش

زۆر بە ئیمانن

گوایە دینی وان

ئەهوەنترێكە

لەوەی بەغدادی

ئیدعای دەكا

ئەمما بە كردار هەر وەكو

داعش

قینیان لە كوردە



77

حەزیانە بكێشێ

دادو بێدادی.

وڵاتانی خۆیان

پایتەختو شاریان

هەر زۆر بێ وەین

كاسبی ئاسایی.ئەمنیەت بەرقەرار

ژیان ئازادی

وا عیراقیشیان كردووە دەردەدار

گرنگە پریشكی

نەگاتە لایان

لێیان تێكنەچێ

بەزمی نەیو مەی،

رۆژی شمشادی

***

دڵمان خۆش دەكەن

بە دوو قسەی لووس

گوایە ئەوانیش دژی داعشن

كە ئەڵێی ئاخر، برای شیرینیم

داعش وەچەی تۆ، نە ئەمریكاو رووس

ئەڵێ قەیچێكە؟ قەیناو )وەلیەكون(

ئێمە ناردمان، ئێوە لێیاندەن

لە جیاتی ئێمەش بە نەخشەی مەدروس

قڕیان كەن، تو خوا، لێمانیان دوورخەن

ژیـانی لەزەت بۆ ئێمە هەبێ

بلا كورد بمرێ

پێشمەرگە و شەڕڤان

ئەسڵیان كافرن

یان فورسی مەجوس!

ژماره: )7000( هەینی و شەممە 17 -2016/6/18

باوابێ باوابێ

شڕی ڕاگــەیاندنیش كرابێ

ئێمە ئاشت دەبینەوە

حەسوود ماڵی وێران بێ

وامان هێناوە، هەر واشی لێ دێ

لە شەڕ سوار چاكین، چوون پڵنگ ئاسا

لە ئاشتیش هەروا

كۆتری ئاشتیو

مژدەی شنەی با

***

هـــەندێك حـەز دەكەن

كای كۆن بەبا كەن

كـاتی نەبەردیی لە مەیدان

دیار نین

كە كۆتری ئاشتی 

بەرەو ئارامی

شەقەی باڵێتی

ئینجا زەمكاریو رەخنەی

لاپەڕەی نوێی راگەیاندن

كەوتە كار

بیری شەڕەكەی ئەوەڵ ساڵێتی

كاكە شەڕ تەواو، نەما ناكۆكی

وەعدەی پەیمانە،

زمـانی زبر، روو لەچاڵێتی

***

ئەوەی درەنگ دێ بۆ مەیدانی جەنگ

شمشێری تیژە لە دەوری ئاشتی

پێی وایە دیالـۆگ سوعبەتو

ژماره: )7006( هەینی و شەممە 24 -2016/6/25

فشەیە، یان رەمـو جەڤەنگ

نازانێ یەكێتی دۆستی تەباییو

برایەتیو ڕاستگۆ

مام رێنوێنە دەمێك پێش ئەمرۆ

وای بۆ داناوین، نەخشی تانو پۆ

)بــدڕن لاپەڕەی چڵكنی جاران(

با بكـرێتەوە لاپەڕەی لە نۆ

)هی هاوخەباتی، پێكەوە تێكۆشان(

لەوەتەی ئێمە هاتووینە دونیا

ئینگلیز رێگرە لە خەونی دونیا 

گاندی چاكی وت لەسەر ماسییەكە:

دووانیان بەشەڕ بێن

لە قووڵیی دەریا

خەتای ئینگلیزە

یەخەیان بگرە، لە حەشری 

ئەو دونیا

***

»پەرتكەو زاڵ بە«

عینوانی ئیستیعمار

لەسەدەی بیستەم

تا بەمڕۆ دەگا

لەگەڵ ئیفرەنجی و ئەڵمانی ئاری

كارەساتیان بوو

بۆ زوڵمو ستەم

هیندیان داگیركرد، لەگەڵ كوردستان

سایكس لەوان بوو، مێجەر سۆن هەروا

جوداخوازی خوا پێداو

 ئەدمۆندز دژی

شێخی نەمرمان،

لۆرەنس بۆ عەرەب

بووە خێرو بێر، سەوزایی دەوڵەت

لە جەرگەی سەحرا

كەچی بۆ ئێمە بەڵای سەرێك بوو

پێی بووین موبتەلا

***

بە ئێمەیان وت جودایی خوازن 

لەم رۆژهەڵاتەی جەهەنمێكە

ژماره: )7012( هەینی و شەممە 1 -2016/7/2

بۆ پێكەوەیی

كەچی وا خۆیان جیادەبنەوە 

چــــونكە وا دیـارە نـــەتەوەی سەردەست پــەروەردەی نازن

ئەوەی بۆ چاوشین، خواپێداو دەلوێ

بۆ بندەستەكان، قەت مەیسەر نابێ.

بندەست دیلێكی هەتا هەتایی

سەردەست بۆ خۆیان بۆ كەیفو شادی 

ئازادن، بازن

گشتیان مەشغولی كێشەی عیراقن

سەرقاڵی راپۆرتی مەستەر »شیلكوت«ن

كەچی لای خۆمان

غەرقی لۆكالیو غەرقی ململانێی 

بەغداو كوردستان

بەسرەو رومادی

عیمارەو كوتن.

***

»لۆندەرە« تاوەكو 

كەناری »ئەمریقا«

باسیان هەر عیراق

قسەی بەتاڵیان، سەدام حسێنە

خەویان هەر بۆشە

مۆتەكەی بلێرو شەڕی جۆرج بوشە.

دەڵێن كاك بلێر ئەو شەڕەت

بۆ كرد،

ماڵی بەریتانیات وا بەقوڕا برد؟

زیانی زۆرو تەلەفی گیانی

ئەو هەموو سەربازە بوونە قوربانی

راپۆرتی عیراق

بەچی دەچێ، جا، پرۆسەی ئازادی

یاخود ئیحتلال، بەدڵی عەرەب بێ

سەددام لاواز بوو، چەكی كوا مابوو؟

سەری كزكردووی، بەنادیار سپارد 

بەنامورادی.

دونیا وا دەڵێت: عیراق مەغدورە

چاكبوونەوەی رەوشی، مەحاڵە، دوورە

ئیرهاب خواردوونی، بۆیە 

ئێستاكە، بۆ دەوری جاران

رۆژگاری دیكتاتۆر، خەیلێ مەجبورە

كەچی بەغدا خۆی لە گێلی دەدا

دونیاش سەرسام، سەری بادەدا؛

ئێمە وڵاتمان بۆكێ رزگار كرد؟

بۆ بۆرە پیاوێك خۆمان دا بەكوشت.

نە مەمنونمانە، نە دەستخۆشییەك

جامی دەستكەوتی بێ باكانە رشت

سەدداممان لابــــرد، نەیوت

سوپاس بێت.

دەخوازێ دیسان لە شەڕی داعش

بۆ ببین بەپشت.

سەركردەكانی هێند خۆش گلەیین

تاخوا بڵێ بەس

خزمەتی بكەی

پێت دەڵێ: تەرەس!

ژماره: )7019( هەینی و شەممە 15 -2016/7/16

ئە گەر درامای توركی وابوایە

وەك كودەتاكەی 15-ی تەمووز

شپرزەو شێواو،شەپڕێو بوایە

ئەوە بینەری پلە سفر بوو

رەنگە ئەو كاتەش

قازانجو پارەی درامای سەقەت

تەپۆلكی سەری مایەی بخواردایە

ئەگەر دراما وەك شەوی

قەدری ئەردوگان كارابێ

دەردو بەڵای زور

بۆ كارەكتەرو دەرهێەرەكە

هەمیش بۆ بینەر

وا لە كارابێ

كەس زاتی نەبوو سیناریۆ بنوسێ

خەیاتی چیرۆك بكرێ بە فلوسێ

***

وەك فلیمی هندی

یان وەكو ئەكشنی،

دراماکەی ئەردۆگان

میستەر ترنتی

ئەردوگان دایە بەر

چی ویستی گرتی

ئەگەر دەرهێنەر 

دوا زنجیرەی خۆی

نەباتە كۆتا

هەموو نەیارێكی لە درێژیو كورتی

دوا رۆژیان رەشە

نەتەوەی توركیش

دواچانسی دەبێت: سیستمی كوتا

***

واقع جیاواز لە درامای توركی

دراما دوو نیگاو

سێ چوار دڵداری

پیاسەی لای دەریا

و چپەی بن داری

یـــــەك دوو تــــاوانیش بۆ

وروژاندن

بۆ خۆشی بینەر

لەوێ دەقەومێن

دوو تاوانباریش ناچنە ژێر باری

***

درامــای واقیع خوێناوی ترە

عەسابەی تێدایە،

ترەنتیو كابۆی

جەنەراڵو داعش

رۆڵیان دیار نییە

بۆ ستراتیژێكی

زۆر دوور مەودایە

نەخشەکەی سوڵتان

لە كایە دایە

چی خواست وادەبێ

دونیا هەروایە

ژماره: )7025( هەینی و شەممە 22 -2016/7/23

بایكاڵیش وتی جەنگیز چانداریش:

كودەتا فورسەتە

بۆ ئەم كابرایە

پاكتاوی نەیار

پۆست كودەتایە

داعش هەر دەڕوا

ئەمڕۆ سبەی بێ

ملی دەشكێنێ

لێی دەبین پەروا

ئەمما فەرهەنگی داعش خەتەرە،

ئەو قەستێتی

مایەو كایەمان

بەجارێ بخوا

***

داعش هەر تیرۆر،

هەر بۆمب تەقاندن،

هەر ئیسلامێكی،

جیهادی نییە

داعش زیهنێكە

باوەڕی بە كەس،

بەهیچ جیاوازییەك،

لەدونیا نییە.

داعش فەرهەنگە

رەفتار داعش

مەرج نییە سوننەو،

مەرج نییە ئیسلامیو

شەرت نییە عەرەبی

تووندڕەوی موسڵ بێ.

داعش هەندێك جار

ئەدگاری جوانە

هەروەك ماڤییە

دێت بە لەنجەو لار

شیك پۆشە

هەروەك

ئالان دیلۆنە

زیهنی داعشی خۆپەرست، خۆسەپێن

هەڵپەی هەر بۆخۆی،

وا بە پەرۆشە،

مەپرسە چۆنە؟

لە خۆی رازییە،

بێ مەدحی خۆی،

قسەی پێ نییە.

داعشی سەددام

پۆلپۆتی كەمبۆدیا

ئەوانەی وەك داعش، رۆحیان بە بادا.

ملیۆنێكیان كوشت

لەسەر مەزەندەی

»چینی بۆرژوا«

داعش پۆلپۆتی

عیراقو شامە

خەمیری رۆژی

میللەتی ناكامە

پــۆلپـــۆتــیش وەك داعش

فریوی خەڵك ئەدا

بەناوی بریقو باق

»بنوم بن« دەكاتە

پایتەختی دونیا

وەلێ وڵاتی كاول، وەك كابول

ژماره: )7031( هەینی و شەممە 29 -2016/7/30

»بە غەیری ناو خۆی، هیچ نییە تییا«

داعش زیهنیەت، فەرهەنگی ستەم

وەحشی رەفتارە

هەروەك بەغدادی،

خەلیفەی سەردەم

لەوەتەی هەیە بەڵای سەرێكە

بۆ مەلەكیەت

بۆ جەمهوریەت

بۆ عیراقی نوێ

هەر خەتەرێكە.

***

ئەجێندای ئینگلیز

ئەوی كردە تاج

خستییە سەر فەیسەڵ

لە كوشتارەكەی ئاشووری سمێل

تا كەربەلاكەی گیان بەكر سدقی

كەوا پەنهانە بە چەشنی مەتەڵ

موسڵ هەر تەڵە، سێدارە، و تەناف

بۆ بەغدای پایتەخت

لە دۆسێی شەواف.

شاری عروبە، مەفتەنی بەعس

گەرای ئیخوانو نەخشی شۆڤێنی

قینی لە كوردە، چۆنی بدوێنی.

رزگاری موسڵ



97

بەعس پێی وابوو ئەم نەینەوایە

بۆ میلۆدییەكەی، سوپای عروبە

 وەك نەی نەوایە.

ئوم ئەلرەبیعەین. باوكی شەوافو

باوكی بەعسی كۆن،

هەم هینجێفی

مۆری لێ دایە.

***

قاسم چەندێكی

 توانی دڵخۆش بێ، بە شاری موسڵ 

جەنەراڵ پاتریۆس

هەروا پێی وابوو بۆوی ڕام بوو.

هەتا سەحوەكان، بوونەوە داعش

لێیان كرد پایدۆس.

***

لە مزگەوتەكان، تەكبیری داعش

لە یانەو كوچەو ناو قوتابخانە

بیری شۆڤێنی دژە كوردانە.

نە دیموكراسی دڵی نەرم كرد

نە حوكمو زوڵمی

ئەو داعشانە

ئەسڵەن رزگاری موسڵی ئەمرۆ

وەك خەساردانی رۆحو گیانە

هەتا نەگۆرێ زیهنی ئەم شارە

هیچ فایدەی نییە ئەم هەموو جبە،

ئەم تەقەمەنیو ئۆپەراسیۆنانە.

پێش رزگاری شار

ئازادی بیرو بەرهەڵدابوونی

رۆحی بەدیلبووی

ئەم ویلایەتە

زام سارێژ دەكا، هەر وەك دەرمانە

ژماره: )7037( هەینی و شەممە 5 -2016/8/6

وەزیر وا نەبێ، دیفاع بۆ چییە؟

مردن جارێكەو

مرۆڤ لەم ژینە

هەر رێبوارێكەو

هەر كرێچییە

مادام وا هاتووەو هەرواش دەمێنێ.

جاڕی سەراحەت

بۆ یەكجار خۆشە، دووجار چەرچییە

***

خالد عوبیدی گەیشتە تینی.

تینی گۆڕییەوە، بە نرخی هەرزان

نە تینی پێ. ما نە تامی زەیتونی

ویستیان تێچێنن

لە پەرلەمانا.

عــــوبیـــدی تـــووش كەن

خۆیان دەرباز بن

هەڵێن، بە یەكجار بۆی تێ تەقێنن

وەك رەشاشی ڕاست

)دیفاع( لە پەرلەمان

رووی لە هەمووان كرد

دەستی خۆی وەشاند

كەسی نەپاراست

وتی: جبوری وای وتو وای برد

منی بۆ خۆی ویست، منی كردە پرد

فڵانی دزەو فڵانی زۆرخۆر

رەخنەی بە كۆمەڵ، زانیاری پڕ ورد

با لەگەڵ خۆما بەسەر ئەوانیش،

كۆشكی خەیاڵی عیراقی دەستكەوت

وا بروخێنم، جاڕ دەن، بڵێن: كەوت

وەزیر هەر وتی وتیەوە و وتی

كەس نەما نەشكێنرێ، سەرو سەكوتی

تومەز ئەم ئاوە، سەرچاوەی ڵێڵە

شەڕ لەسەر گەندەڵی شەڕێكی وێڵە

شەڕە لەسەر بەش، لەسەرگرێبەست،

هەر كەس لەم كێكە چەنێكی بەركەوت

ئەمە وەزیرێك ئەوەندەی فەرموو

ئەوەندە بەزمی لە هەگبەدا بوو

ئەگەر گشتیان بێن

ڕازیان ئاشكرا

لەسەر دۆسێكەی

لای خوێن بدوێن

كێ پەرێزی پاك؟

كێش لە ترسانا

نەكو لە دەرگا

لە پەنجەرەی شەرم، ترسی ئاشكرا،

بە كۆمەڵ هەڵدێن؟

ژماره: )7043( هەینی و شەممە 12 -2016/8/13

كاسبی بكەیت

لەبازاڕی رەش،

لە دەریای ئیجە، تاقی كەیتەوە

چارەنووسی بەد،

چانسو بەختی رەش

هێشتا باشترە 

رۆژنامەوان بی

جا ئازاو ئازاد،

یان سەر بە ئەولا

و سەر بەخۆمان بی

»بەختێ لە ئەزەل سیا چارەبێ

دەستی لێ مەدەن با ئاوارە بێ«

***

وەزیفەت هەبێ 

پیاوی دەوڵەتی

وەزیفەت نەبێ

بەرەڵڵاو جاسوس،

بەرتیل خۆر خۆتی

رۆژنامەوان

)پیرەمێردیش( بی

پێت دەڵێن مەیمون

)قەلەندەرخانە(ش

جێگەو رێگەت بێ

هێشتا تۆ دەبێ

بڵێی من مەمنون

***

غەزەتەچێتی، بۆ كورد ناجۆرە

رۆژنامەوانیش بێ نرخو ئەرزش

هەتاكو زووە كارت بگۆڕە.

یان كوژراوی دەست

بێ معاشی خۆت،

یان لە لیستی رەش

لە سڕەی مەرگ و رۆژی كوشتنت،

 دیقەتێ بدەو

جوان لێی بنۆڕە

***

جاران كوردستان سویسرای شەرق بوو

وامان ناونابوو

)مێرگی ئازادی(

ئێستا دۆخەكەی وا شێوێنراوە

دەبێ پێی بێژین

كوشتن-ئابادی

تا لە ژیانی، بێ كاروباری،

ئەی رۆژنامەوان،

وەختێك كە پێكرای

رەنج بە خەساری

ژماره: )7049( هەینی و شەممە 19 -2016/8/20

بەهاری بۆ كورد

هێنایە چۆكان،

ها كە رازی بوون

ئێران و توران

جاڕ بدەین یەكسەر

بژی كوردستان

***

وای نیشان دەدا

ئێمە زۆر گێلین

هەر بە بندەست

و)عیراقیی( فێرین

ئیعلامی فاشی

وا ئیدعای كرد

ئێمە رێوی كورد

هەر ئەوان شێرن

***

تازە وا دەڵێن كورد لێقەوماوە

بایدایەوە

لێفەی فەقیری بە خۆیدا داوە

تازە هاواریان لێ بەرز بۆتەوە

ئامان ئەنقەرە پیلانو داوە

״پیلانو داوە״، یان پایزە برا؟

لە تەنگانەدا وەك شای دۆڕاوە

شای جاران دۆست بوو، تا نرخی وەرگرت

شۆڕشی كوردیش، هەر جۆ بڵاوە

***

ئەنقەرە بۆ خۆی سیاسەت دەكات

تارانو بەغداو دیمەشقیش وایە

ژماره: )7055( هەینی و شەممە 26 -2016/8/27

با گلەییمان ڕووی لە خۆمان بێ

هێزی خۆت خەزین، بۆتە سەرمایە

هاوپەیمانی كورد، هەر كوردە بەخوا

 بێ یەكگرتنت دەنگت دەرنایە

***

فلكلۆر دەمێكە وای دەربڕیوە:

مەپەڕێرەوە بۆ ئەوپەڕی رێ

پردی نامەردیش ناتگەیەنێتە جێ

كوردستان هەیە، كورد خۆشی ماوە

ئیتر بۆچی تۆ ڕەنگت پەڕیوە؟

فاكتەری كوردی خۆی تەوەرەیە

كوردایەتی ڕاست، ڕێبازو رێیە

لەهەواڵەکانــدا دەگوتــرێ خانمێــک تیشــێرتی میســی بــە ئیمــزای 
تەزویــرەوە کردۆتــە دیــاری بــۆ ســەرۆکی ســودان تاوەکــو 

ــەوێ. ــی دەســت بک چانســی وەبەرهێنان
رووداوی قەوماو، سەیری سوودانە

لەوێ دیكتاتۆر، شێری مەیدانە

بــەڵام لای غـەرب، ڕێوی

ترسو لەرز، 

بە جۆرێك

رەفتــار، پــەنــدی زەمانە.

ڕێویش فێڵ ناكات.

لە ئاست فێڵی تر

بۆیە دەردەكەی، بەشیری سودان

هەر بێ دەرمانە

***

خانم كۆمپانیای بۆ كڵاونانە سەر

بۆ قازانجی مفت، بێ هیچ دەردی سەر

خستۆتە سەری، بۆ وەبەرهێنان

وەبەرهێنانێك بەد ڕەوشت، بەد فەڕ

***

بەشیر و ئیمزا

گوایە ئینگلیزەو ئیمزای هێناوە

ئیمزایەك نەتبێ، بەختت ڕەنجاوە

میسی بۆی كردووی، بە قەڵەمی سوور

بەشیر نەیزانی ئەوە خۆی داوە.

خەڵاتی وەرگرت، ئیمزای شێواوە.

هاوار بە ماڵم، ماڵم شێواوە

خانمی كلاوچی

كڵاوی مەكسیكی، لەسەرم ناوە.

میسی ئەرجەنتین، كڵاویش مەكسیكی

فیڵباز ئینگلیز، دیكتاتۆر سودانی

ژماره: )7061( هەینی و شەممە 2 -2016/9/3

ناشێ ئێستاكە، تۆ پێی نەزانی؟

خوای هەژار كردی، هی )دارفور(ێ بوو

ئەو زوڵمەی كرا لە جوباو خەرتووم

زوڵمێك بوو، دواجار، قەیدیان كرد مەكتووم.

بەشیر دەربازی گشت كڵاوێك بوو

بەڵام كڵاوی دەستی كچەكە

 لە داخی خۆی بوو، یان داخوا هی تۆ

 وا چووە سەری، 

لێی بووە مۆرێک

بـەشیـری مـوشیــر خۆی، 

ئیمزا فێڵی بوو

 بەشیری سوودان 

ئیمزا داوێک و فێڵێكی گەورە

 هاتبووە نێوان.

لەقەبی هەڤاڵی پێ كەمە، كاكم

وا جاڕی داوە لە پەیڕەو بێ باكم

وەلا دەگۆڕم ، بە گوێرەی میزاج

رۆژی تەنگانە، لە مەیدان نابم

بۆ هیچ ناگونجێم، چوون جووت و تاكم.

 ناوی خۆی ناوە: كادیری پێشكەوتوو.

***

نیو ساڵ زویرم، نیوەی تر پەستم

وەك مووچەی حكومەت، وزەی پاشكەوتم

 لە كۆڕی جەنگا، هیلاك بووم، خەوتم

لە رۆژی دەسكەوت هەموویم دەوێ.

هـــەڤـــاڵی گـــوڵئەنــدام،

 میوانی ناوەخت، بەسەردا كەوتم.

ناوی خۆی ناوە كادیری پێشكەوتوو.

لەقەبی هەڤاڵی پێ عەیبە، جەناب

ئەلقابگەل شیرین، فەخافەت مەئاب

وەك هەنگ لەم تیڤی بۆ ئەوی تر دەڕوا

ئەستێرەی درەوشاو، وەك خۆرو میهتاب

كادیری... پێشكەوتوو

بازی پلەو پۆست، بێ حەقو حیساب

ناوی خۆی ناوە كادیری پێشكەوتوو.

***

هێندە گەورەیە، بەرزی ئاواتی

پەیڕەو تەسكە بۆی، بۆ ڕێی نەجاتی

هەر لە خۆی جوانە ریباتو قاتی

لە قسە لەبلەبان، نوقلو نەباتی

لە كۆڕی كارا، بێ بەریو قاتی

لێی تێكەڵ بووە خەباتو خەڵاتی

ژماره: )7067( هەینی و شەممە 9 -2016/9/10

ناوی خۆی ناوە كادیری پێشكەوتوو

***

ئیشت دیار نیە، خەریكی ڕیشی

وەزرێك ئیسراحەت، وەرزێكیش خیشی

وردە بورژاو و ئەهلی زیكریشی

دڵسۆز لات غەشیم، پێی دەڵێی: یاغنیشی

یەكێتیت پێ بچووك، كوتلەی خەڵكیشی

دەمێك غافڵو دەمێكیش خەوتوو.

ناوی خۆت ناوە كادیری پێشكەوتوو 

كـــــادیری پێشكەوتوو لــــە پــــەیڕەو قــەدەغەیە

 هەرچی قەدەغەبوو، یانی بیدعەیە

ئەوی بیدعەش بوو، یانی فشەیە

خولاسەی كەلام، بۆ ئەم قسەیە

خۆت سەغڵەت مەكە، هەڤاڵی قوتبوو

 ناوی خۆت ناوت كادیری پێشكەوتوو.

بە ڕاستو چەپا پیرۆزبایی هات

هەموو ئومێدیان بۆ ئەو كچە خواست.

 تۆ خۆشكی ئێمەی، ئێمەش گشت برات

 تەنها داعش ما سڵاو بنێرێ

 بۆ كۆیلەی جاران، كۆیلەی دەست خۆی

» نادیە« كە بۆتە بالیۆزی نیات. 

***

كەس وەكو پیاوی شەرقی نازانێ 

شەرقیو غەربی كا بۆ لەتە نانێ.

هەر یەك بە خەفیە »بەغدادی« یەكە 

داری خیلافەی بۆ حوكمڕانی 

بۆ جاریەو كەنیزك بۆ كۆلیەی ژنان

ئامادەو سازە، هەر ئێستا داینێ.

ئەمما دەسكورتە لە دەستی نایە

یاخود دەترسێ، تەوقیتی نەیكا

چانسی كوێر ببێ، بۆی نەیەتە كایە.

»بەغدادی« قومارچی قوماری خۆی كرد

دەنا هەر پیاوێ سمێڵ بابڕ بێ

نــادیـە ... مــوراد

هەمان ئارەزووی وا لە ناخایە.

***

فەزای داعشی كە نادیەی فەوتان

كردیە كۆیلەی جنس، 

دیلی ناو زیندان

 هەمان فەزایە بۆ چەوساندنەوە

بۆ ژنكوژیو زوڵم

بۆ لاقەی شەرەف

دونیای لێ كردین

بە ئەفغانستان

***

دەستی هەمووتان سووری خوێنینە

نیەتی هەموومان هەر رقو قینە

نادیە لە دەستان هەڵهات لەم ژینە

پیرۆزبایی چیو دەستخۆشی لە چی؟

جەستەی نادیە و جەستەی ژنی كورد

جەستەی رۆژهەڵات

دونیای بەرینە.

هەلاهەلا بووە، گشتی برینە.

ئەگەر راست دەكەن، ژن ئاسوودە بێ

نادیە مورادو دوعاش

سەركەوتوو ژیان بردە بێ

مەبڕن، مەكوژن فاتیمە شندال

قەت جێی مەهێڵن خەڵكەكەی شنگال.

»داعشی« مەبن، داعش خەسڵەتی،

زوڵمو زۆر لابەن، زوڵمی تر مەكەن

ئەمە باشترە، ڕاستگۆترە

لە سڵاو ناردن موبارەك بادی

بگات بە دەستی نادیەی مورادی.

ژماره: )7073( هەینی و شەممە 23 -2016/9/24

داعشیش دەڕوا

وەك چۆن بەعس چوو

ئەسەدیش دەڕوا

چۆن ئەبوعودەی

 كورسێكەی دۆراند

حوكمی لەدەست چوو.

دونیا بۆ قیسەر،

ئەسكەندەر نەما

جەنگیزخان فەوتا

ئەوی دونیای گرت 

وا ئینتەلای كرد

سوپای پەنەما.

***

عوسمانلی كە هات

تا ڤییەننا چوو.

ملكەچی ئەو بوون

توركی زەبروزەنگ

عەرەبی سەحرا

چ فایدە؟

داماوی بن دەست

كوردو كرمانجو

بولفغ یۆنان

هەم ئەرمەن، هەم جوو.

تەیمووری جیهانگیر شەلەشەلی بوو

ئەمما بە پرتاو 

هندو سند چووتا 

)نادرشا( دیارە،پاشای

دەگمەن بوو، كۆشكو 

قەڵای وی لە )نادرئاوا(

جێی غیرەی سوڵتان

قینی ئەغیارە.

***

ههۆلاكۆو نەمرود لە دونیای عەودەم

كە كاولكرا بخاراو كابول

چی فایدە دەبێ

 پاشەكشێو نەدەم؟

***

داعش هەر دەڕوا

بەعسیش خۆ رووخا

بەڵام چ فایدە 

دوای ئەوەی كردی

كەوتنی شنگال

ئەنفالی ئێزدی؟

***

نامێنێ، دەمرێ

چی دیكتاتۆرە

چی ستەمكارو

چ پیاوی بۆرە

داعش وا تڕی

چوون فاشی فڕی

ژماره: )7085( هەینی و شەممە 2016/10/8-7

چوون هتلەر روخا

بەڵام چ فایدە؟

كە نیرۆن بڕوا؟

خۆ سووتا رۆما؟

 پێش ململانێ ره‌قس‌و سه‌مایه‌

 به‌شیریست پێی وت: یانی قون بادێن.

 دێنه‌ سه‌ر شانۆ، به‌زمی دونیایه‌

 مسز كلنتۆن، مسته‌ر ترامپ

 بۆ دیموكراسی، ئه‌وان به‌ كه‌ڵك دێن.

 شه‌ڕه‌ قسه‌یه‌ قه‌ت نه‌بێته‌وه‌

 ناوی دیبه‌یته‌، به‌س بۆ پاڵێوراو

 ئیمته‌حانێكه‌، زۆرانبازیشه‌

 به‌ینی ژیری ژن

 سه‌بر، تاقه‌تی

 له‌گه‌ڵ هه‌ڵچوونی به‌رده‌وامی پیاو

 تایبه‌ت پیاوێك بێ

 له‌ خۆڕا هه‌ڵچێ، بكه‌وێته‌ ناو.

 دیموكراسییه‌‌و هه‌ر وای هێناوه‌

 ته‌لاری به‌رزی، ناوبانگی ته‌رزی

 ئه‌مه‌ریكای ناوه‌.

 سه‌رۆك ده‌ورانێك سه‌ری وڵاته‌

 ئه‌وپه‌ڕی دووجار، پۆستی خه‌ڵاته‌.

 هه‌ر چوار ساڵ جارێك 

 هه‌ر له‌ خۆیان دێ

 هه‌ڵبژاردن‌و

 دیبه‌تی ناكاو

 دێوه‌زمه‌یه‌كه‌‌و به‌رده‌بێته‌ ناو

 ئه‌وی ته‌مبه‌ڵه‌، ده‌كه‌وێ‌و ته‌واو

 ئه‌وی كارداره‌‌، سه‌عی نه‌جاته‌

 بۆی نوێ ده‌كرێتۆ، وه‌زعی قه‌پاته‌.

 شته‌كه‌ له‌ ئه‌مه‌ریكا هه‌ر زۆر ئاسانه‌،

 عه‌ینه‌ن هه‌ڵبژاردنی خانمی شاجوانه‌!

*** 

 قه‌ینا ده‌نگدانه‌‌و هه‌ڵبژاردنه‌

 ئه‌وی ناخۆشه‌، ئه‌م دیبه‌یتانه‌

 پیاوی وه‌ك ترامپ، له‌ ته‌ور ده‌رده‌كا

 په‌ندی زه‌مانه‌.

 دیبه‌یت پێشبڕكێی رۆكی لیاقه‌‌و

 بیسبۆڵی توانا‌و شه‌تره‌نجی بیره‌

 ئه‌زموون بۆ بینه‌ر، وانه‌یه‌ بۆ ده‌نگدان

 مه‌شقه‌ بۆ سه‌بر‌و تاقه‌ت‌و ئۆقره‌یی،

 گه‌مه‌ی كۆمیدیای: گه‌نجان‌و پیره‌.

 نه‌ كه‌س زیز ده‌بێ

 نه‌ مه‌قه‌ر ده‌سووتێ.

 نه‌ كۆنگرێسیش، به‌ قفڵی حزبه‌كان

 ده‌رگای قفڵ ئه‌درێ.

*** 

 په‌نجا‌ویه‌ك ویلایه‌ت، حاكم‌و مه‌حكوم 

 نه‌ زۆنیان هه‌یه‌، نه‌ دێگەڵه‌یه‌ك

 له‌ خۆپیشاندان، كه‌س نابێ مه‌حروم.

 ترامپ بێ، یان خانم

 هه‌ردووكیان یه‌كن

خزمه‌تكاری، گه‌ل، له‌وێ جێ ده‌گرێ.

ژماره: )7091( هەینی و شەممە 14 -2016/10/15

 خۆی ئاغا دێ بوو

 هیچی پێ نه‌داین.

 له‌ ماف‌و ئه‌رك‌و ناسنامه‌ی وڵات

 واقیع ئه‌وه‌یه‌ نها ئێمه‌ تیاین.

 حیزامی عه‌ره‌بی رۆژئاڤای قووت دا

 به‌عس نه‌یسه‌لماند كه‌ ئێمه‌

 له‌و نین، عه‌ره‌بی نازانین

 له‌ ریساله‌ی وی پێچه‌وانه‌‌و جیاین.

*** 

 كوردی بن خه‌تین

 خۆشك‌و برای ئێمه‌

 وان له‌ باكوورا

 یه‌ك چاره‌نووسین

 هه‌مووان رێبواری

 یان ئازادی گه‌ل

 یاخود پێناوی قه‌ناره‌‌و په‌تین.

 پایته‌ختی ئه‌مه‌وی

 به‌خۆی‌و جه‌وی

 رۆژی رۆژئاڤا‌و شه‌وی نه‌یاره‌



125

 به‌ كه‌شوهه‌وا‌و رابوون‌و خه‌وی.

 كه‌یفمان ناخوازێ

 له‌ بڵند‌و ئه‌وی

 له‌ سونه‌ی شۆرش‌و

 حكومه‌تی عه‌له‌وی.

 خۆت ئاغای دێ بووی

 هه‌قت فه‌وتاندین، كردت حه‌په‌لۆش

 هێشتا تۆ لێمان ده‌بییه‌ سه‌رخۆش؟

 باوكی باشتر بوو رێی به‌ كورد ده‌دا

 له‌ كه‌م‌و له‌ زۆر

 بۆ كوردایه‌تی

 جارجار بێته‌ جۆش.

 تۆ ئه‌وه‌شت برد، كردت به‌ زاخا

 بۆی نه‌بووی په‌رۆش

*** 

 ناسنامه‌ی كوردت ناونا مه‌كتوم

 ئازادی له‌ دڵما وه‌ك رازی مه‌كتوم

 په‌نهان مایه‌وه‌، خۆم ئاوه‌‌و ئاو چووم.

 عه‌زابم زۆر دی له‌ ده‌ستی به‌عسه‌كه‌ت

 به‌هاری سوریاش وه‌ك زستانه‌كه‌ی

 بۆ تیرۆری كورد

 نیشته‌نی داعش

 ؟؟؟؟په‌نا‌و زووم.

 هێشتاش تۆ زوویری

 له‌ بسته‌ خاكێك

 هی رۆژئاڤایه‌ ‌و كردمه‌

 كردمه‌ فیدرالی بۆ كورد‌و عه‌ره‌ب

 لێم چووی به‌قینا

 لێت گرتووین غه‌زه‌ب

 گوایه‌ عه‌ره‌بی حیزامی عه‌ربی

 له‌ من ز‌ورترین هه‌ق هه‌ر به‌وانه‌

 ئه‌هلی قه‌حتانن

ژماره‌: )7097( هەینی و شەممە 10/22-21/ 2016

 حه‌سه‌ب‌و نه‌سه‌ب

 دونیا گۆڕاوه‌ باشی بزانه‌

 ئه‌هلی براوه‌ی ده‌ور‌وزه‌مانه‌

 فیدراڵی رۆژئاڤا‌و

هه‌ر كوره‌كانن.

 لێ‌ لێ‌ ته‌واو بوو

 هه‌ر خۆی‌ به‌ خۆی‌ بوو،

 لۆلۆكه‌ش ماوه‌

 شه‌ڕی‌ رووبه‌ڕوو

 داعش ده‌به‌زێ‌، له‌ قۆڵی‌ موسڵ

 هه‌ر به‌جێدێڵێ‌ كه‌ركوكی‌ قودس‌و

 كه‌ركوكی‌ ناو دڵ

*** 

 ترسی‌ كه‌ركوك‌و خانه‌قی‌‌و خورماتوو

 وه‌ختێك دێته‌ رێ

 كه‌ عیراق وه‌ك جاران

 بوه‌وه‌ موه‌حه‌د،

 بێ‌ مافی‌ كورد‌و بێ‌ فیدراڵیه‌كه‌‌و بێ‌ سه‌د‌و چلی‌

ئه‌و ده‌م، خه‌فه‌تت، وا په‌ره‌ ده‌گرێ‌، ئاگات لێ نییه‌ دوو 

 ئێسقانی‌ چڵ!

***  

 لێ‌ لێی‌ داعش فت

 نه‌یاری‌ كه‌ركوك

 هه‌ر حه‌شد ماوه‌، هه‌ڕه‌شه‌یه‌ كتومت

 لۆلۆ، لاوكه‌ بۆ خه‌م‌و خه‌فه‌ت

 ئه‌و كاته‌ی‌ یارۆ راستیێكه‌ی‌ ده‌ركه‌وت.

 رۆژگاری‌ ئیمڕۆ له‌ چاویا به‌ هه‌شت

 كاتێ‌ سبه‌ینێ‌،

 ئه‌وان دێنه‌ خه‌ت.

 حه‌شدی‌ شه‌عبییه‌، خاوه‌نی‌ ته‌خت‌و به‌خت

 شادان‌و قه‌پات.

 له‌ چاویا ره‌وتی‌ سه‌ید موقته‌دا

 هێنده‌ بێ‌ وه‌یی‌و بێ‌ مه‌زه‌ره‌تن،

 سۆشیاڵ دیموكرات!

*** 

 بۆ كورد نه‌یاری‌‌و كوردستان ئه‌غیاری‌

 دوژمن نایكه‌وێ‌،

 په‌كی‌ له‌ یاری‌

 مرخیان خۆشده‌كه‌ن، له‌ نه‌وتی‌ كه‌ركوك

 ده‌به‌ن به‌ تاڵان، ته‌نانه‌ت سڵقی‌

 ئێمه‌ش بۆ یادگار

 له‌ ده‌وری‌ بڵقی‌

 گازو نه‌وته‌كه‌ی‌، ئاوه‌كه‌ی‌ خاسه‌ی‌

 وێنه‌یه‌ك ده‌گرین، چوون وێنه‌ی‌ سێڵفی‌

 گلكۆی‌ تازه‌ی‌ له‌یل وه‌ك دوو ئاوانه‌

 لایه‌لای‌ شیعری‌ )پیره‌مێرد( دانه‌.

*** 

 خۆزگه‌م به‌ جاران، ده‌ورانی‌ مامه‌

 جۆشی‌ پێده‌داین، به‌ چه‌شن‌و ته‌رزی‌

 )كلیلی‌ چاره‌ی‌ مافی‌ چاره‌نووس،

 هه‌ر كه‌ركوك بووه‌‌و هه‌ر كه‌ركوك ده‌بێ‌(

 داخم بۆ ئێستا یه‌ك وره‌ به‌رزی‌.

 چاویلكه‌ی‌ دیدی‌ روون‌و نه‌له‌رزی‌

 دڵی‌ كراوه‌، بۆ دۆستی‌ كه‌ركوك

ژماره: )7103( هەینی و شەممە 2016/10/29-28

 گۆچان له‌كار بۆ لاساری‌ دژ

 ئه‌گه‌ر بخوازێ‌ كه‌ركوكمان بدزێ‌

مایه‌ی‌ پووچ ‌و سووك.

 ڕاستێكه‌ی ده‌ڵێی، ده‌ڵێن شه‌ڕخوازه‌

 حه‌زی له‌ گێژاو، له‌ ده‌عوای تازه‌

 ده‌ڵێن توندڕه‌وه‌‌و

 میدیا‌و ته‌له‌فزیۆن،

 لای ئه‌و ئامرازه‌

 ئامرازی شه‌ڕ‌و چه‌له‌حانێی زۆر

 بۆ هه‌ڵفڕینی

 كۆتری ئاشتی،

 چوون كۆتربازه‌.

*** 

 كه‌ بێده‌نگ ئه‌بی‌، له‌ ئاست ناهه‌قی

 ده‌ڵێن چه‌ند بێ باك

 له‌ ئاستی تاوان، له‌ ئاستی زوڵما

 چه‌نده‌ دڵره‌قی؟

 چۆن ده‌بێ سه‌ركز

 خۆشت وه‌شێری

 دیاره‌ به‌ دڵته‌، ئه‌م ده‌وره‌‌و دۆخه‌

 ئاگات لێ نییه‌

 شه‌رحی حاڵی دل!

 له‌ برسی‌و هه‌ژار

 دیاره‌ خۆت تێری؟!

 زوڵم‌و بێدادی، گه‌یشته‌ ئاسمان

 تاكه‌ی بێ فزه‌ی، به‌ زوڵم فێری؟

*** 

 تێماوی، نازانی،

 له‌گه‌ڵ كێ بدوێی

 ڕاستی له‌ كوێیه‌؟

 كێ ده‌زانێ جێی؟

 هه‌ر كێ هه‌ڵده‌ستێ، به‌ كورد ده‌وێرێ

 رۆژێ تیرۆریست، رۆژێ عوساتین

 رۆژێ جیب عه‌میل،

 رۆژێ موخه‌ریب.

 بۆ خیانه‌ت سه‌لیل

 بۆ دوارۆژی ره‌ش،

 ده‌لیل‌و زه‌لیل

*** 

 عه‌ره‌ب‌و تورك، فارس‌و عه‌جه‌م

 ژیانیان تاڵكردوین، وه‌ك دونیای عه‌ده‌م

 خۆشمان له‌ ناوخۆ، ته‌بای ناته‌باین

 رێككه‌وتووین له‌سه‌ر: ده‌ردی ناكۆكی

 لێی پاشگه‌ز نابین، یه‌ك بست ‌و قه‌ده‌م

*** 

 وا ڕاستێكه‌م گوت، به‌ زمانی شیرین

 كورد یه‌ك رێ نه‌بێ، رێی لێ گێڕ ئه‌بێ

 ده‌كه‌وته‌ داوێ، چاڵی پڕ له‌ قین.

 له‌ جێی سنووری

 زاخۆ- خانه‌قین

 به‌غدا به‌ چه‌شنێ

ژماره‌: )7109( هەینی و شەممە 11/5-4/ 2016

 ده‌مانخاته‌ داو

 كوردستان ده‌فه‌وتێ، خۆی‌و فیدراڵی

 مه‌زهه‌ب ده‌مانخوا، رووت‌و ره‌جاڵی

سنوور وا ده‌بێ: من زاخۆ للفاو

 یاری هه‌ڵبژاردن

 هه‌ر چوار ساڵێك جارێك، ئه‌م به‌زمه‌ ده‌كه‌ن

 سه‌رۆك سه‌رده‌خه‌ن، سه‌رۆك ره‌زمه‌كه‌ن

 قه‌ت بێزار نابن، له‌م ئاڵۆگۆره‌

 گۆڕانكاری وان، رێژه‌ی نه‌گۆره‌.

 لای شه‌رقیی خۆشه‌:

 ده‌نگدانی ته‌زویر

 سندوقی به‌ ته‌گبیر،

 مردووش ده‌نگ ده‌دا

 چوون حوكمی سه‌رۆك

 له‌ بێشكه‌ تا گۆره‌!

 ئه‌وه‌ قه‌زافی، ئه‌وه‌شیان ئه‌سه‌د

 لای خۆشمان سه‌ددام،

 زیاتر نه‌یژمێری، مه‌وزوع بگۆره‌!

*** 

 تا به‌هار نه‌هات

 موباره‌ك نه‌مر بوو،

 ساڵح هه‌روا ما،

 یاری هه‌ڵبژاردن

 قه‌ت نه‌هات ئه‌جه‌ل

 حوكمی وه‌ك ئه‌زه‌ل

 درێژه‌ی كێشاوه‌، ئیتر به‌م جۆره‌.

 هه‌تا به‌هار هات، وه‌ك ئایه‌ی مونزه‌ل

 بن عه‌لی له‌ تونس، فاسڵی تێخست

 بن عه‌لی له‌ توركیا، جێگه‌ی یه‌كڕاست گرت

*** 

 كه‌نداو جیاوازه‌، چوون زۆنی پاشا

 سیاسه‌ت ئارامه‌، میلله‌ت وه‌ك پاشا

 ده‌گوترێ، له‌ حوكمی

 میراتی پاشا

 هه‌ر كوڕی پاشا، ژیاوه‌ وه‌ك پاشا

 پاشا سه‌رقاڵی

 حوكم‌و گرفتی

 تا به‌ مردنێ، یان به‌ ئینقلاب، لێی را ده‌بنه‌وه‌:

 پاشا! تۆ رفتی

 قه‌ته‌ر وا قه‌وما، سه‌لته‌نه‌ی عه‌ممان

 وڵاتی قابوس، كوڕی مام سه‌عید

 مه‌فته‌نی )زه‌فار( بوو

 نها، بۆته‌وه‌ هی دووڕ‌و مه‌رجان

*** 

 رۆژهه‌ڵات به‌ڵایه‌، بۆ میلله‌تانی

 حوكمی عه‌قیمه‌ بۆ داینه‌سۆران

 نه‌گۆرن، وه‌ك گۆرن

 لوره‌ لوری گورگ، چه‌قه‌ڵی به‌رخۆرن

 هه‌ر ئه‌مریكانن، دڵ ده‌خورپێنن

 به‌ چوار ساڵ جارێ، روحت ده‌ردێنن.

 سه‌رۆكی ئه‌به‌دی، گشت جار ناچاره‌

 سه‌رۆكی تازه‌، بناسێ‌و ببینێ

 داخۆ دۆسته‌، یان هه‌ر وه‌ك نه‌یاره‌؟

ژماره‌: )7115( هەینی و شەممە 11/12-11/ 2016

 چانسمان چۆن ده‌بێ،

 له‌م حاڵ‌و باره‌

 دۆستمان ده‌مێنێ، بێ كێشه‌‌و گرفت؟

 یاخود سڕه‌ی مه‌رگ،

 په‌تای به‌هارێك

 به‌هاری عه‌ره‌بی

 سه‌رمان فه‌تاره‌ت، گره‌ومان

 خه‌ساره‌ت،

فت ده‌بین ئه‌مجاره‌؟!

 سلێمانی‌و ئازادی

 دوو برای جمكن،

 پێشبركێیانه‌،

 كێیان زووتر هات؟

 هه‌ردووكیان پێداگر،

 یه‌كجار سه‌رسه‌ختن

 بۆ كوردایه‌تی‌و

 بۆ دیموكراسی

 ماف‌و دادی ڕاست

 رابوونی سپی،

 هه‌میشه‌ پایته‌ختن.

*** 

 داگیركه‌ر زۆر هات

 گیڤ بوون‌و رۆشتن.

 لای مامه‌یاره‌،

 ئه‌زمر‌و دابان

 ته‌زین‌و له‌رزین،

 بێ چانس‌و به‌ختن.

 سلێمانی

 سته‌مكار زۆر بوون

 شه‌ڕیان پێ فرۆشت.

 گه‌ردنی كێڵ ما،

 سته‌مكار زوو رۆشت.

 داگیركه‌ر هه‌یه‌،

 زوو لێی تێگه‌یشت

 »مه‌دینه‌ سه‌عبه‌« له‌ناو شۆرشی

 به‌رده‌ركی سه‌را‌و حوكمڕانی شێخ

 لە ناو شۆرشی نوێی گەلەکەمان

 ڕاسا‌و پێگه‌یشت.

 دوای به‌عسی قڕان،

 خۆی پێچایه‌وه‌

 تێی ته‌قان،

 به‌ جارێ

 كه‌س نه‌یگرته‌وه‌‌و

 پێی ڕانه‌گه‌یشت.

 سته‌مكار هه‌نه‌،

 دره‌نگ پێده‌گه‌ن

 له‌ توانج‌و قسه‌ی

 مزری شاره‌كه‌

 هه‌رگیز تێناگه‌ن!

 لاساری ده‌كه‌ن

 درۆی شارچێتی بەم شارە دەکەن

 بەخەڵکی رەسەنی دەڵێ باربکەن

*** 

 كانیاوی قوڵپی

 كوردایه‌تی ڕاست

 لێره‌وه‌ داهات،

 هه‌ر لێره‌شه‌وه‌

 نه‌عره‌ته‌ی نه‌خێر و

 خۆری ئازادی

 وا به‌تاو هه‌ڵات.

 تیشكی دایه‌وه‌

 بۆ هه‌ر چوار پارچه‌‌و

 سه‌رتاپای وڵات

*** 

 جاران كوردایه‌تی

 نه‌وتاوی نه‌بوو

 شۆرش قاسه‌‌و بانق،

 نه‌به‌ردی پێشمه‌رگه‌،

 وه‌ك كلیپ نه‌بوو!

 ئێره‌‌و گشت وڵات

 به‌ شار‌و لادێی

 خوێنیان ده‌به‌خشی‌و

 هاواریان وابوو:

 رزگاری له‌ كوێی؟

 سته‌مكاران‌و

 چه‌واشه‌كارانیان

 رێی سلێمانی‌و گشت كوردستانیان

ژماره‌: )7121( هەینی و شەممە 11/19-18/ 2016

 پێ نه‌ده‌زانی،

 چۆنه‌ ره‌نگ‌و بۆی؟

*** 

 سلێمانی‌و هه‌ولێر

 دهۆك‌و كه‌ركوك،

 هه‌ڵه‌بجه‌‌و گه‌رمیانی

 ده‌زانن چۆن چۆن

 هاتۆته‌ مه‌یدان

 بیری نه‌ته‌وه‌یی‌و

 هه‌م كوردستانی؟

*** 

 كوردایه‌تی نوێ،

 سته‌مكار نییه‌

 مووچه‌ دواناخا‌و

 بۆ خوێن به‌خشین،

 گیانبازی ره‌وا،

 بۆ سه‌ربه‌خۆییش..

 پاشكه‌وتی نییه‌

 رێبازی نه‌به‌زین

 یاخوا وا برۆی ئاوه‌‌و ئاو بچی

 قه‌ت نه‌یه‌یته‌وه‌ تڕی بن گۆم چی.

 خێرت هه‌ر نه‌بوو، بۆ ئه‌م ده‌ڤه‌ره‌

 پاشماوه‌ی ساڵت هه‌مووی خه‌ته‌ره‌

 داعش هه‌ر ماوه‌، حه‌شدی هاته‌ سه‌ر

 مووچه‌ بۆته‌ روبع، بودجه‌ ده‌ستبه‌سه‌ر

 سیاسه‌تی داگیركه‌ر، وه‌ك به‌ڵای سه‌ره‌

 دیموكراسی تورك به‌ كرمانجان چی؟

*** 

 ساڵێكی ناخۆشی، دژوار‌و سه‌ختی

 ساڵێك نه‌جولا

 ئیقبال‌و به‌ختی.

 جیهانیش به‌ختی وه‌كو وڵاتم

 بۆ هه‌ر كوێ رۆشتم، حه‌زین‌و ماتم

 كوشتن‌و كوشتار، خوێنی سوور و گه‌ش

 بۆته‌ چاره‌نووس، دیاری‌و خه‌ڵاتم

 له‌ به‌رلین، حه‌له‌ب، تا ئه‌نقه‌ره‌‌و باب

 توند‌وتیژییه‌، بژارده‌ی ئیرهاب

2017 - 2016 



146

 له‌ كێ بپرسین

 چاره‌یه‌ك بكا

 له‌ ساڵی نوێدا: وه‌ك بابانوئیل

 ده‌ركه‌وێ مهتاب!

*** 

 هه‌ڕه‌شه‌ی ئه‌ردۆگان

 له‌ لۆزان‌و كورد

 له‌ موسڵ‌و حه‌له‌ب

 سه‌رباری ده‌ردان

 بووه‌ ژانی نوێ

 بۆ موسڵمانان

 روسیای پۆتینیش

 بێ زیان نه‌بوو

 بالیۆزی كوژرا

 هه‌یبه‌تیان له‌رزان

 به‌ڵام سیاسه‌ت كاری ژیرییه‌

 كه‌مێك دڵره‌قی‌و خوێن ساردی ده‌وێ

 گره‌وی ئه‌و له‌سه‌ر... به‌رژه‌وه‌ندییه‌

*** 

 كۆتاییه‌كه‌ی وا نه‌خشێنراو

 ئه‌ركی زلهێز‌و

 سه‌رۆكی گه‌ردوون

 به‌ ساڵی تازه‌،

 مسته‌ری تازه‌:

 ترامپ سپێردراوه‌.

 یاخوا رایماڵێ به‌ ده‌ست‌و شمشێر

 ئه‌م دژوارییه‌ی

 كه‌وتووه‌ له‌م ناوه‌

 ساڵی نوێ مژده‌ی گه‌شبینی پێ بێ

 مه‌عاش بۆ خه‌ڵك بێ

 له‌ دژی داعش، دونیا

 له‌ جه‌نگ بێ.

ژماره‌: )7157( هەینی و شەممە 12/31-30/ 2016

 سه‌ربه‌خۆیی كورد

 دیاری نه‌ورۆزی

 كوردی چه‌له‌نگ بێ.

 هیوایه‌‌و سپێردراوه‌

 به‌ دوو هه‌زار ‌و حه‌ڤده‌گه‌ی دراوسێی

 تا له‌ بیری كه‌ین، ساڵی گۆربه‌گۆر

تاریكی بێ، جێی!

 كه‌نیوبه‌ینێكی نوێ به‌رێوه‌یه‌

 بۆنی لۆزانی هه‌ر وا پێوه‌یه‌.

 بۆ سیڤه‌ر هاتووین ریش نه‌نینه‌بان

 ئه‌م هه‌موو گورگه‌ ده‌وریان لێ داوین

 چۆن سه‌لامه‌ت بێ خاكی كوردستان؟

*** 

 پێش حاجی، خانی ئه‌مری فه‌رمووه‌

 تا كورد له‌توپه‌ت، په‌رته‌وازه‌ بێ

 هاواری میدیایی ئه‌م ئاوازه‌ بێ

 كاڵه‌ك به‌ ئه‌ژنۆ ئه‌شكێنین برا

 كێ سپۆنسه‌ری ئه‌م هه‌موو قه‌رزه‌ بێ؟

 به‌ختی كورد زمان بۆ وا نوستووه‌؟

 حاجییه‌كه‌ی كۆیه‌ چاكی فه‌رمووه‌:

 تا حازر نه‌بێ ئه‌سبابی شه‌ڕێ

 ده‌ربازمان نابێ، له‌ هیچ خه‌ته‌رێ!

*** 

 روسمان ناسی له‌ مه‌هابادا

 له‌ ده‌ردی كوردان

 ئه‌مریكای كیسنجه‌ر چه‌نده‌ خۆی بادا

 له‌ كۆتاییدا هه‌ره‌ك حه‌فتاوپێنج

 وا وێڵیكردین، گێژ‌و پێچاوپێچ

 كۆتایی دراماكه‌، كۆتایی ناشاده‌.

 ئه‌مڕۆ ئۆردوگان له‌ ده‌وری شادا.

*** 

 ئه‌م هه‌فته‌یه‌ دێت، ساین یه‌ڵدرم

 ژێربه‌ژێر رێك ده‌بن، له‌گه‌ڵ به‌غدادا

 دێته‌ كوردستان بۆ سێڵڤی‌و ره‌سم

 حه‌یفه‌ بۆ كوردێك لێی تێكه‌ڵ بووه‌

 ره‌سمی دیبلۆمات، پێشوازی گه‌رم

 له‌گه‌ڵ كۆمیدیای به‌رنامه‌ی)به‌زم(

*** 

 كاكه‌ وا مه‌كه‌ن، هاوارمان زۆر كرد

 ده‌نگمان وا نووسا چیمان حاسڵ كرد؟

 رێككه‌ون، ته‌گبیر كه‌ن بۆ یه‌كێتی كورد

 پێش ئه‌وه‌ی بۆ دوژمن

 كه‌وڵمان بێ به‌ پرد.

 شه‌ڕ مه‌كه‌ن له‌گه‌ڵ یه‌ك

 تیر له‌ یه‌ك مه‌گرن

 وا ئازا‌و به‌جه‌رگن،

 دوژمن به‌زێن بن

 نه‌وه‌ك خۆترێن.

*** 

 نه‌ روس، نه‌ ئینگلیز

 نه‌ عه‌ره‌ب‌و عه‌جه‌م

 نه‌ عوسمانلی نوێ‌و

 بێزه‌نتی سه‌رده‌م

 نه‌ ترامپ‌و ئۆباما

ژماره‌: )7161( هەینی و شەممە 1/7-6/ 2017

 نه‌ فلادیمیر پۆتین.

 هیچمان بۆ ناكه‌ن

خۆمان هیچ نه‌بین!

 ئه‌ستانه‌ی ئه‌سڵی، ئه‌وی

 عوسمانلی

 چه‌نده‌ خێری بوو، بۆ كورد مه‌سه‌له‌سی

 ئه‌می نۆێبواویش هه‌روا

 ده‌رده‌چێ.

 تا بڕیار ده‌دا‌و جێبه‌جێی ده‌كات

 رۆحت ده‌رده‌چێ

 قیر ده‌بێ سپی.

*** 

 ئه‌ستانه‌ی كازاخ

 ئه‌فسانه‌ی پێیه‌

 بۆ ده‌ردی سوریا!

 مادام بۆ توركه‌

 ده‌ستمان چووه‌ زاخ

 كۆتا ناهێنێ

 تا كورد نه‌كا داخ.

*** 

 ئه‌فسانه‌ی ئه‌ستانه‌

 ئه‌ستانه‌ی كازاخ

 گیای تارتانه‌

 علوجی پایته‌خته‌

 ئه‌ستانه‌ی ئه‌سڵی

 ناوه‌ندی دونیا

 هیچی پێ نه‌كرا

 به‌و زامه‌ سه‌خته‌،

 پیاوه‌ نه‌خۆشه‌كه‌،

 كه‌وت له‌سه‌ر ته‌خته‌

 كه‌رت‌و به‌شكرا

 ئاینده‌ی فه‌وتا

 خێره‌ ئێستاكێ

 پایته‌ختی تازه‌ی

 كازاخستانێ

 ببرێت به‌ رێگای

 لادان‌و چه‌وتا؟

*** 

 گوایه‌ سوریا هه‌ر به‌ڵای سه‌ره‌

 حوكمی به‌عس بێ، یاخود هی داعش

 قاعیده‌ یاخود هی به‌ره‌ی نه‌سره‌

*** 

 بۆ دانووستانه‌، له‌و ئه‌ستانه‌

 په‌یه‌ده‌ی نییه‌، له‌گه‌ڵ شه‌ڕڤانان؟

 ئه‌سڵی مه‌سه‌له‌، هه‌مووی به‌رچاوه‌

 خوازیارن بیخۆن

 كه‌وڵی كورده‌كان.

*** 

 له‌ ده‌روازه‌ی به‌ر فێڵی ئه‌ستانه‌

 بۆ له‌ قاودانی مێژووی ئه‌فسانه‌

 كورد ده‌بێ یه‌ك بێ، به‌ ماڵی‌و حاڵی



156

ژماره‌: )7179( هەینی و شەممە 1/28-27/ 2017

 تا نه‌خورێ وه‌ك پۆڕ، كه‌ بێ ئامانه‌

 ئه‌ستانه‌ی كازاخ‌و....

هی بابی عالی.

 پێشینان

 وته‌ی به‌نرخی جوامێری

 مه‌یدان

 حیكمه‌ت‌و ژیری

 »پیره‌مێرد« ه‌كان.

 چاكی گوتووه‌،

 بۆ دوێنێ‌و هه‌م ئه‌مرۆ ‌و

 هه‌م جاری جاران

 زه‌فه‌ر‌و بردنه‌وه‌

 سه‌د باوكی هه‌یه‌

 سه‌د كور‌و نه‌وه‌

 ده‌بنه‌ خزمیان

 سه‌ركه‌وتن خۆشه‌

 ده‌سكه‌وتی هه‌یه‌

 سه‌ركه‌وتن خۆشه‌

 شه‌ریكی ناوێ

 به‌ڵام ژێركه‌وتن

 با كه‌م بێ‌و تاوێ

 تامی ناخۆشه‌، كه‌س چاره‌ی ناوێ

 له‌ خۆرا نییه‌ په‌ندی

 هه‌روا هاتووه‌‌و هه‌ر واش نووسراوه‌

 به‌راتی سه‌ركه‌وتن به‌ خوێن نووسراوه‌

 كه‌چی ده‌سكه‌وتی هه‌ر بۆ ئه‌وانه‌

 ئه‌گه‌ر سه‌ری گرت له‌ خۆمان

 جوانه‌

 سه‌ریشی نه‌گرت خه‌تای

ركابه‌ر ، ئوباڵی ئه‌وانه‌

ژماره‌: )7425( هەینی و شەممە 11/25-24/ 2017

 سه‌رما كارایه‌ له‌ دڵ‌و جه‌سته‌

 تا مۆخی گیان‌و ئێسقانی به‌سته‌

 بێژی سه‌رمایه‌ لێت عاجز ده‌بن

 تابوری پێنجه‌‌و حه‌شدی له‌پشته‌

 درۆ بكه‌ی، بێژی، هیچ عه‌یبی نییه‌

 ده‌ڵێت وه‌ته‌نچی، هاوڵاتی قشته‌.

*** 

 كاره‌با نییه‌، وه‌زیری نینه‌

 نه‌وت فڕیووه‌، سیعر‌و لیتره‌كه‌ی

 وه‌زیره‌كه‌ی ره‌فت بێ )وزه‌( ‌و تینه‌

 فلاشه‌كه‌ی ون، ئه‌ی كوا جانتاكه‌ی؟

 نوقمه‌ كه‌شتییه‌كه‌ی، دڵه‌كه‌ی پڕ قینه‌

 سیخورمه‌ی لێ به‌ی یه‌قینه‌ن په‌سته‌

 ره‌خنه‌ كارایه‌ له‌ دڵ‌و جه‌سته‌

*** 

 عه‌بادیش له‌ولا سه‌بره‌‌و بوه‌سته‌

 بودجه‌ نانێری، مووچه‌ ببه‌سته‌

 سه‌رما‌و پژمینه‌

 گه‌ر هیچی ناكه‌یت، وازی لێ بێنه‌

 به‌سییه‌ بوختانیش بۆ موفاوه‌زه‌

 چیتر مه‌به‌سته‌.

 سه‌رمای زستان‌و ئاهی ساردی

 خه‌ڵك خواره‌وه‌ ببنه‌ باعسیت.

 تووشی پژمین‌و هه‌ڵامه‌ت ببیت

دونیا بزانێ: نه‌خۆشی‌و خه‌سته‌.

ژماره‌: )7437( هەینی و شەممە 12/9-8/ 2017

 زه‌مین له‌رزه‌و زه‌مین زوڵمه‌

 ئه‌ی بوومه‌ له‌رزه‌

 به‌م نه‌وع‌و ته‌رزه‌

 وادووباره‌ بێ

 ده‌بێ به‌عاده‌ت

 وه‌ك نوێژو رۆژوو

 ته‌وقیتی فه‌رزه‌

*** 

 خه‌ڵكی بێزاره‌،

 بێ كاره‌بایه‌،

 حه‌قداری مووچه‌ی

 پارو پێراره‌.

 تا بیناقاقای

 نوقمی خه‌فه‌ته‌‌و

 دوا پله‌ی قه‌رزه‌.

 یاخوا به‌خێربێی:

 كاك بوومه‌له‌رزه‌.

*** 

 مەنەلۆج

 ناشكوری نه‌بێ، به‌م به‌ش‌و پشكه‌

 له‌ ئیمانداری وره‌مان به‌رزه‌

 یاخوا به‌دووربین، له‌م بوومه‌له‌رزه‌

 جوگرافیای كورده‌، ئاوای هێناوه‌.

 له‌ملا دابه‌شبوون، داگیركارییه‌

 له‌ولاش سروشته‌، ده‌ردی كارییه‌

 ئابووری سه‌ربه‌خۆ، سه‌ر به‌گۆبه‌نده‌

 ریفراندۆم ده‌كه‌یت، گه‌مارۆت ده‌ده‌ن

 مه‌حرومی مووچه‌‌و ئه‌و شه‌كرو قه‌نده‌

 وازی لێ دێنی زستان له‌رێیه‌

 سه‌رمای بێ نه‌وتی هی بێ بارییه‌

 ئاسۆی چاره‌سه‌ر، رووی له‌خه‌ره‌نده‌

 ئه‌ی بوومه‌له‌رزه‌، چه‌ندی به‌ چه‌نده‌؟

*** 

 روحمێكمان پێ بكه‌، خودای به‌زه‌یی

 له‌م زه‌مین زوڵمه‌‌و

 ئه‌ی بوومه‌له‌رزه‌

 لێمان بوو به‌خوو

 ژیانمان نیگه‌ران

نه‌ ترس‌و له‌رزه‌

ژماره‌: )7443( هەینی و شەممە 12/16-15/ 2017

 دائیره‌ی جنسێ، له‌گه‌ڵ كاره‌با

 هۆكاری حوكمی ده‌ستی ره‌شه‌با

 مه‌عاشت نییه‌ سه‌رچاو بڵێ كوا؟

 به‌ڵام ماشێنی فه‌قیر‌و هه‌ژار

 وه‌ك تۆ بێ مه‌عاش، بێ نان‌و نه‌وته‌

 تاوانی چییه‌ بسووتێ، به‌ختی؟

 بكرێ به‌ قوربان

 تاراج‌و ته‌ختی.

 ئه‌وانه‌ی لای تۆ هه‌ر ده‌بێ برۆن

 ئه‌وانه‌ی گوایه‌ بفه‌رمونه‌ جێی

 به‌ قات‌و ریبات

 فیشه‌ك ‌و ڕه‌ختی!

*** 

 بگۆره‌، بكه‌، چاكسازی حوكمی

 خراپ‌و دژوار

 ماندوو ‌و كه‌نه‌فت

 به‌ڵام دایه‌ره‌ی خزمه‌تی كه‌می

 ئاو‌و كاره‌با

 خۆپیشاندان

 یان باخچه‌ی گشتی

 بۆ ده‌روخێنی، بۆ ده‌سووتێنی؟

 حاڵیان زۆر جوانه‌

 سووتاوه‌، به‌ختی؟

*** 

 با توڕه‌ییی تۆ

 نه‌عره‌ته‌ی حه‌ق بێ

 نه‌ك ده‌ستی چڵكن

 ببرێ‌و تێك بدا

 هه‌رچی له‌ده‌ست بێ

 له‌ ئاوه‌دانی‌و

 له‌ موڵكی گشتی

 بكا سه‌راو بن.

*** 



166

ژماره‌: )7449( هەینی و شەممە 12/23-22/ 2017

 ده‌نگی ره‌وایه‌،

 ویستت هه‌روه‌ها،

 مه‌هێڵه‌ بیبا دووانی

 ته‌ڵه‌كه‌باز‌و

 یه‌كێكی

گركن.

 هه‌روا ئاسان چوو

 ده‌وڵه‌ت‌و ده‌زگای

 یاسا‌و بڕیاری

 درۆ‌و فشه‌ بوو.

 سه‌ده‌ی نوێ گۆڕا

 وه‌ك سه‌ده‌ی جاران

 سه‌فه‌وی‌و قاجار

 بوونه‌ ركابه‌ر

 هی ئالی عوسمان

 نه‌ عه‌رب ئازا، نه‌ ئه‌رمه‌ن شه‌ڕكه‌ر

 نه‌ كوردیش ناوی هه‌بوو له‌ناوان.

 دونیای جه‌مسه‌ری هی ئه‌و دوانه‌

 سۆڤێتی ئه‌وسا‌و ئه‌مریكای

 به‌هێز، جه‌وری زه‌مانه‌!

 سه‌ده‌ی بیسته‌م هات

 هه‌روا تێپه‌ری

 دوای به‌هێز‌و قودره‌تی قادر

 ئێران‌و توران

 هاتنه‌وه‌ مه‌یدان.

 سه‌ده‌ی بیسته‌م هات

 نه‌ دیمه‌شق ما، نه‌ به‌غدای ره‌شید

 نه‌ میسری ناسر

 پاشا‌و وه‌زیریان

 كه‌وتنه‌ په‌راوێز

 ئه‌سڵ هاتنه‌وه‌

 له‌ ئه‌سته‌مبول‌و

 ئه‌سفهان، ته‌ورێز

*** 

 سه‌ده‌ی نوێ كۆنه‌

 به‌ به‌رگی تازه‌

 كه‌ڵه‌گای هه‌رێم

 بوونه‌وه‌ به‌ دوان

 چییان نیازه‌؟

ژماره‌: )7455( هەینی و شەممە 12/30-29/ 2017

هه‌ر رۆژنامه‌یه‌‌و هه‌ر كه‌ناڵێكه‌

هی به‌رپرسێك‌و هی كۆمپانیا‌و سه‌ر به‌ باڵێكه‌

ئه‌گه‌ر ده‌گه‌رێی به‌دوای سه‌ربه‌خۆ،

سه‌ر به‌ كوردبوون‌و سه‌ر به‌ كوردستان

ئه‌هلی‌و بێ لایه‌ن، بێ پشت‌و په‌نا

بۆی مه‌گه‌رێ قه‌ت، ئه‌م رۆژنامه‌یه‌.

خۆی نمایانه‌، خۆی بانگت ده‌كا

منم غه‌زه‌ته‌ی شیرین‌و به‌تام

له‌من قه‌وماوه‌، به‌ وه‌فاتی مام.

***

نه‌ماوه‌ ئه‌هلی، لیبرال‌و حه‌ریف

هه‌ریه‌ك سێبه‌رێك

ده‌فعی به‌ڵایه‌، بودجه‌ی مه‌زمونه‌

سه‌د ئه‌زمه‌ هه‌بێ، مێش نابێ میوان

لای ئه‌وانی تر، وه‌ك شامی شه‌ریف

ریكلامی هه‌یه‌، بودجه‌ی شاراوه‌

هه‌ندێك نان ده‌دا، سه‌مون‌و ره‌غیف

ئیشیان په‌ك نابێ

كوردستانی..نوێتر!

دایم‌و ده‌رهه‌میش

وه‌زعیان ره‌بیعه‌، نابینن: خه‌ریف

***

كوردستانی نوێ، 27 ساڵه‌

وه‌ك )بێكه‌س(ی زوو.

هێنده‌ی خزمه‌ت كرد:

كورد‌و یه‌كێتی.

وا رۆحی ده‌رچوو.

گشت لێی ده‌خوازن، وێنه‌‌و هه‌واڵێ

وتاری مه‌دح، بێ ره‌خنه‌‌و هه‌جوو

وه‌ك كه‌رتی گشتی، قه‌دری نازانن

ناپرسن داخۆ

رۆژنامه‌كه‌ی مام، بۆچی ده‌ناڵێ؟

بۆیه‌ ده‌ناڵێ، له‌ناو قه‌ومی كورد

نه‌جیبی‌و سه‌نگینی‌و كوردایه‌تی ساغ

دیموكراسیی ڕاست، ڕاستگۆیی گوتن

له‌ دونیای ئه‌مرۆ: قه‌ده‌غه‌یه‌‌و یاساغ.

پیره‌مێرد به‌و داخه‌‌و )بله‌(ه‌ش هه‌روه‌ها

پێش عومری ئه‌وان: مقدادی پاشا

قه‌له‌نده‌رێك بوون، له‌رێی مه‌حشه‌را

سه‌ریان نایه‌وه‌‌و قه‌ت نه‌بوون: ڕه‌ها

)پیرۆت( ێكمان بوو، دانا‌و زانا بوو

بۆ )كوردستانی نوێ(‌و هه‌م )ئیتحادیش(

مام بوو، رابه‌ر بوو، هه‌م له‌ ته‌نگانه‌ش

باوكی به‌سۆز بوو، مشورخۆری گشت

نازی هه‌ڵده‌گرت، هی ئه‌م رۆژنامه‌ی

بۆ كوردستان بوو، تازه‌‌و جدیدیش

مه‌گه‌رێن بۆ: میدیای ئه‌هلی ‌و میدیای سه‌ربه‌خۆ



172

ژماره: )7465( هەینی و شەممە 2018/1/13-12

گشتیان سه‌ر به‌ )خۆ(‌و سه‌ر به‌

مه‌سئولن.

هه‌ر)كوردستان(ی مقداد به‌دخان

هه‌ر )نوێ( كه‌ی ئێمه‌، بێ لایه‌ن‌و ده‌عم

ها كه‌ له‌ناكاو، وا كه‌وته‌ سه‌رده‌م.

***

هه‌رگیز كۆڵناده‌ین، وه‌م مام كۆڵنه‌ده‌ر، تا له‌)ژین( ا بین

ناهێڵین بكه‌وێ

به‌پێوه‌ وه‌ستاوین، دایم‌و هه‌رده‌م.

پشتیشمان تێكه‌ن

پشتتان به‌رناده‌ین.

غه‌زه‌ته‌ی كوردین

له‌گشت وڵاتا

له‌ زاخۆ‌و خانه‌قین

تا جه‌به‌ل حه‌مرین.

 مانشێت كانونی دووه‌م 19, 2018

موچه‌ی به‌دبه‌خت، وا لای حكومه‌ته‌

چه‌ند ساڵ پاشكه‌وت بوون وه‌زعێكی سه‌خته‌

ئه‌مما موچه‌كه‌ی كاكه‌ عه‌بادی

لای ئۆپۆزسیۆنه‌، نرخی خۆشبه‌ختی

***

ئه‌وی قایل بێ به‌ كه‌موكوڕی

ئه‌زموونی كوردان،

ره‌بی خوا بیگرێ

له‌جێی كاره‌با

به‌رز‌و به‌رێز بێ، به‌ده‌ستیه‌وه‌ بێ،

دایمه‌ حه‌ب زه‌غتی!

به‌ڵام ئه‌وه‌ش وا، باوه‌ڕی وایه‌

سه‌ری عه‌بادی خێری له‌ دوایه‌،

به‌غدا ئاوه‌دان،

بۆ مه‌یلی كوردان

سه‌وزه‌ دره‌ختی

غه‌ڵه‌ت حاڵییه‌، دیتنی وایه‌:

به‌دبه‌ختی‌و خۆشباوه‌ڕی!

مه‌عاشی بۆ دێ،

پاشكه‌وت‌و مایه‌!

سا بینیت رۆژێ،

مه‌راق‌و خه‌فه‌ت

دڵی كون ده‌كا

كه‌وت له‌سه‌ر ته‌ختی!

***

غه‌ڵه‌تمان زۆره‌، تا بینا قاقا

)ئه‌زموونمان( گیرا، چه‌ند جار له‌ قافا!

به‌لام ئه‌وی وا، له‌ داخ به‌دبه‌ختی

سه‌رابی به‌غدای لێ بۆته‌ به‌ختی

تاوانبارێكه‌ به‌ پله‌ی

ژماره: )7470( هەینی و شەممە 2018/1/20-19

خۆشبه‌ختی!

خۆشباوه‌ڕێكه‌

به‌ به‌ڵێنی درۆی

سه‌خته‌چی‌و چوختی

 له‌ دیموكراسی خه‌ڵك‌و خوای دونیا

 هه‌ڵبژاردنی نوێنه‌ر‌و نوما!

 جه‌ژنێكی خۆشه‌، وه‌ك

 زه‌ماوه‌ندی، ژیانێكی نوێی

 بووكه‌خانی جوان‌و

 قۆزترین زاوا.

***

 به‌رگدرووی جل، چێشتلێنه‌ری ماڵ

 بۆنه‌ی ژنهێنان، خۆشی مام‌وخاڵ

 خه‌سوو ‌و خه‌زوور ‌و دش‌و

 هاڤلینگ

 وا له‌ هه‌ڵپه‌ڕكێن

 جوله‌ی ئسپرینگ!

 هه‌موو دڵخۆشن، شادان‌و

 خه‌ندان

 ئاوایه‌ شایی‌و

 هه‌م خه‌نه‌به‌ندان!

*** 

 ته‌فره‌قه‌ی هه‌ڵبژاردن

 هه‌ڵبژاردنیش، له‌ دونیای مۆدێرن

 شایی‌و خۆشییه‌، بۆ دیموكراسی

 پاڵێوراوی قۆز، خانمه‌

 كاندیدی، كۆتایی مسۆگه‌ر هی كچ‌و هی ژن.

 ریكلام پاره‌یه‌، جه‌رگی میدیاكار

 پاره‌ پاره‌یه‌!

 وه‌عدی لیسته‌كان

 جه‌ماوه‌ری شایان

 خه‌یاڵی به‌رزی

 ئاسمانی بێ بن!

*** 

 خۆشه‌ هه‌ڵبژاردن،

 ئه‌گه‌ر ئاهه‌نگ بێ.

 ئه‌گه‌ر ململانێی، سوارچاكی رێ بێ!

 به‌ڵام له‌م واره‌،

 كه‌ باری خواره‌.

 هه‌ڵبژاردنی نوێنه‌ر،

 یار‌و نه‌یاره‌

 ته‌فره‌قه‌ی میلله‌ته‌

 كه‌ی هی سوعبه‌ته‌

 له‌جیاتی یه‌كبوون

 یه‌كێتی‌و پێكه‌وه‌یی

 هه‌ر كه‌سه‌ بۆ ده‌نگێ

 ملكه‌چی ئاژاوه‌‌و

 ده‌ستی زیلله‌ته‌.

***

 له‌جێی شارستان، له‌جێی ئازادی

 گه‌وی دیموكراسی

 بردنه‌وه‌‌و دۆڕان.

 لێك زویر ده‌بن

 ده‌بن سه‌رگه‌ردان.

خه‌مبار و مه‌حزون

ژماره‌: )7482( هەینی و شەممە 2 - 3 /2/ 2018

 نه‌خه‌شه‌ به‌رده‌سته‌،

 ومێژوو شاهیده‌.

 جه‌نابی قازی!

 ئه‌گه‌ر ڕاست ده‌كه‌ی‌و

 نابی فێڵبازی

 ئه‌وه‌ سنور‌و

 ئه‌وه‌ كه‌ركوك‌و

 ئه‌وه‌ش چاره‌سه‌ر، بگره‌

 رێبازی.

*** 

 جه‌نابی قازی، خۆم ده‌ناسێنم

 پارێزه‌ری گه‌ل، پێشمه‌رگه‌ی هه‌قخواز

 ناوم جه‌لاله‌، مامه‌ نازناوم

 بۆ دیموكراسیی‌و دۆستی میلله‌تان

 سه‌ر له‌پێناوم

 به‌ڵام به‌رێی ڕاست

 نه‌ك فێڵ‌و فه‌رج، ته‌عریبی ته‌ڵه‌كه‌باز

 جه‌نابی قازی! شاره‌كه‌ی كه‌ركوك

 رۆژی مورافەعە

 هی پێكه‌وه‌ژیان

 ئینگلیز ده‌یزانێ، هه‌م ئالی عوسمان

 ئه‌ولیا چه‌له‌پی‌و گشت گه‌ریده‌كان

 قاموسی ئیعلام،

 له‌به‌رده‌م ڕاستی، هه‌موو هاتنه‌ چۆك

 كه‌ركوك تا حه‌مرین.

 مه‌نده‌لی‌و خانه‌قین

 گشت كوردستانن

 خیلافی نییه‌

 لێی نه‌بن، ناكۆك

*** 

 عوسبه‌ت ئه‌لئومه‌م

 ئه‌دمۆنز‌و صاحب

 هه‌م ئه‌بو ناجی

 زۆریان هه‌وڵدا، له‌تله‌تی بكه‌ن

 نیشتمانی مه‌

 گشتیان تیاچوون

 نه‌ما به‌جارێ

 ته‌خت‌و تاراجی

*** 

 ئه‌بو عه‌دای هات

 زۆر به‌پرتاو هات

 وتمان كاكه‌ گیان

 تا ببی نه‌جات

 به‌سیه‌ ته‌عریب‌و ته‌رحیل‌و

 ته‌بعیس

 رێی هات‌و نه‌هات.

 ئه‌مه‌ باشتره‌

 له‌ كورد كوشتن‌و

 كیمیاباران‌و

 ئه‌و تاوانانه‌ی

 به‌ره‌و فه‌لاكه‌ت،

 فه‌وتانی وڵات

 راپێچتان ده‌كات.

*** 

 جه‌نابی قازی! سه‌ددام پێی وتم:

 باپیرانی تۆ

 باپیرانی مه‌ی

 قوتار كرد، به‌جارێ

 له‌ برسێتی‌و مه‌رگ

 له‌ قڕی‌و له‌ قات.

 حه‌رام بێ له‌ تۆ

 عه‌فواتی به‌عس‌و

 ئاوی سازگاری

 ناو دیجله‌‌و فورات

*** 

 جه‌نابی قازی: وه‌ك پارێزه‌رێك

 عافواتم ناوێ.

 با بنیات بنێین وڵاتێكی نوێ.

 فیدرال‌و دیموكرات

 له‌ دیكتاتۆری، پشوو ده‌ین تاوێ

 وڵات ئازاد بێ، هیچ شه‌ڕی ناوێ

 رێگای كه‌ركوكیش

 بۆ شاخی حه‌مرین

 رێی ده‌ستوری بێ

 تا سه‌ربه‌ست بژین.

*** 

 ده‌رسێك وه‌رناگرن.

 به‌غدای مه‌ركه‌زی

 له‌ مورافه‌عه‌ی مام

 نه‌خشی ئاوه‌دان.

 بۆ ئاینده‌ی گه‌ش

 عیراق‌و كوردستان.

 هه‌ر پێ كوته‌یه‌

 خنه‌خنێتی

 دیموكراسی كه‌وت

 ئازادیش به‌زی

 چه‌قیون له‌قوڕ.

*** 

 وره‌تان گه‌ره‌كه‌

 هی مورافه‌عه‌

 رێی ڕاستتان ده‌وێ:

 نه‌خشه‌ په‌یڕه‌و كه‌.

ژماره‌: )7488( هەینی و شەممە 9 - 10 /2/ 2018

 له‌ كه‌لـله‌ی دابوون

 كه‌ركوكی ئه‌مان.

 شاری پێكه‌وه‌یی و

 بوكی كوردستان.

 به‌ حه‌شد و جه‌یش و

 گه‌له‌ كۆمه‌كێ

 بیانوویان حازر،

 راپرسی و ده‌نگدان.

 شاریان گرته‌ ده‌ست

 سه‌رخۆش و سه‌رمه‌ست

 نه‌ پێیان كرا و نه‌ بۆیان برا.

 ئیداره‌ی شه‌مزاو

 ته‌عریبی خشكه‌یی

 خزمه‌تێك نه‌ما

 ئه‌منیه‌ت هه‌روا

 نه‌ كورد حه‌ساوه‌

 نه‌ عه‌ره‌ب بردیه‌وه‌

 نه‌ توركمان پێگه‌یی.

***

 كه‌ركوك

 حه‌شد بۆ گیانی كورد

 سواری مه‌یدان بوو

 بۆ به‌زمی داعش

 ده‌سته‌ وه‌ستان بوو.

*** 

 عینادی مه‌كه‌ن

 پێشمه‌رگه‌ بانگ كه‌ن.

 خاوه‌نی خۆیه‌تی

 كه‌ركوكی ره‌سه‌ن.

 ئه‌من و ئه‌مان و

 ژین و شمشادی

 وا له‌ لای كورده‌،

نه‌ك لای عه‌بادی!

ژماره‌: )7500( هەینی و شەممە 23 - 24 /2/ 2018

 سوبح‌و ئێواره‌، تانه‌یان له‌ كورد

 دیار‌و ده‌ركه‌وته‌ گورج‌و ده‌ست‌و برد

 ئێژن: نایزانێ حوكمڕانی باش،

 به‌غدا یه‌كه‌مه‌ له‌عیلاجی ده‌رد

 كه‌چی وا به‌سره‌ قرچه‌ی ناڕازی

 شكستی وانی روون‌و به‌یان كرد

***

 جنوبی عیراق، كانگای نه‌وت‌و گاز

 له‌به‌ر هه‌ژاری ده‌یكا گیروگاز

 كانگای به‌ڵایه‌ ناعه‌داله‌تی

 ده‌نگی سازشیت لێ ده‌كا نه‌شاز

*** 

 حزبی عیراقی له‌به‌غدا گیر بوو

 به‌سره‌‌و نه‌جه‌فیش سه‌ریان سپی بوو

 خه‌زینی نه‌وته‌ بۆ ده‌سه‌ڵاتداران

 خه‌زینی ده‌نگه‌ هه‌ركات پێویست بوو

 به‌غدای مه‌ركه‌زی گوێ ناگرێ له‌كه‌س

 به‌سره‌!

 هه‌ر بۆ كورد وا نین،

 بۆ خۆشیان هه‌ر وان

 سوتاوه‌ به‌سره‌، جه‌رگیان بێ قه‌نقه‌س

 ئاغاكه‌ی به‌غدا هیچیان بۆ ناكا

 ئیداره‌ی ناوخۆ ده‌یكا ده‌ساوده‌س

 مه‌رجه‌عیه‌ت وه‌ك جاران،

 نابێ فریادره‌س.

 ئه‌گه‌ر ده‌خوازن چاره‌ ببینن

 با په‌یره‌وی كه‌ن: چاره‌ی خۆنوسین

 فیدرالی بكه‌ن به‌ مه‌تله‌بی رۆژ

 بیخه‌نه‌ سه‌ریه‌ك، سه‌عاتی شه‌و و رۆژ

ژماره‌: )7656( هەینی و شەممە 7 - 8 /9/ 2018

 به‌سییه‌ عینادی له‌گه‌ڵ ده‌وای ده‌رد

 ئه‌وی نه‌یخواتن ده‌وای ده‌رده‌كه‌ی

 تاڵاوی ژه‌هری، له‌قورگا بوو به‌رد

 باوی نه‌ماوه‌ حوكمی مه‌رگه‌زی

 سه‌ڵته‌نه‌‌و حوكمی ده‌وری سته‌مكار

 نه‌ك له‌عیراق، له‌جیهان به‌زی

 ئه‌ی كاكی جنوب ئه‌گه‌ر تێده‌گه‌ی

كۆڵی پێبده‌ین، حوكمی ده‌وری به‌رد

 هێله‌ك له‌به‌رن،

 فسفۆری ره‌نگین.

 تاكسی لێده‌خوڕن

 له‌ده‌وڵه‌ت توڕه‌ن

 به‌وان تێده‌خوڕن

 له‌ده‌ست تاڵی ژین

***

 وا له‌و وڵاته‌ ژیان زه‌حمه‌ته‌

 مه‌سره‌ف گرانه‌ و گەل له‌سه‌ر خه‌ته‌

 فه‌ره‌نسا مەفتەنی شۆڕش و جوڵان

 پێنج كۆماری كرد

 هێشتا دۆخه‌كه‌ی‌

 شڵه‌ژاوی دیاره‌

 رۆژی په‌ت په‌ته‌

 ماكرۆن واخۆی‌ داهات كه‌

 شه‌عبه‌وی و میللی گه‌رایه‌

 كورسی برده‌وه‌ كێ خەمی لایه‌

 ئێستاش هێله‌ك زه‌رد داوای ماف ده‌كات

 هێله‌ك زه‌رد

2019/01/18 




